
PSV
      - Procedurat Standarde të Veprimit 

Hyrje 

Në përkushtimin e sajë për të përkrahur Personat me Aftësi të Kufizuara në Kosovë, në Dhjetor të vitit 2021, Qeveria e Kosovës ka shpallur vitin 2022 si vit të personave me Aftësi të Kufizuara. Bashkëpunimi dhe ndërveprimi i Projektit “Kosova Gjithëpërfshirëse” mbështetur nga zyra e BE në Kosovë me Zyrën për Qeverisje të Mirë/Zyra e Kryeministrit në kuadër të Zyrës së Kryeministrit (ZQM/ZKM) ka rezultuar në hartimin e "Kalendarit të aktiviteteve për vitin 2022", dokument ky i hartuar me kontributin e Organizatave të Personave me Aftësi të Kufizuara (HandiKOS; Shoqata Kosovare e të Shurdhërve; Shoqata Kosovare e të Verbërve; Syndrome Down Kosova; Autizmi; dhe Forumi i Kosovar për Aftësinë e Kufizuar) dhe përfaqësuesve të ministrive përkatëse (Ministria e Shëndetësisë; Ministria e Financave, Punës dhe Transfereve; Ministria e Arsimit, Shkencës, Teknologjisë dhe Inovacionit; Ministria e Mjedisit, Planifikimit Hapësinor dhe Infrastrukturës, Ministrisë së Administrimit të Pushtetit Lokal, Ministrisë së Kulturës, Rinisë dhe Sportit, Ministrisë së Drejtësisë dhe Policisë së Kosovës). Për hartimin e “Kalendarit të Aktiviteteve për vitin 2022” projekti i financuar nga BE-ja “Kosova Gjithëpërfshirëse” dhe ZQM/ZKM, gjatë tetorit 2021 organizuan shtatë (7) punëtori njëditore në të cilat përfaqësues të Organizatave të Personave me Aftësi të Kufizuara. dhe të ministrive të lartpërmendura punuan së bashku në identifikimin dhe planifikimin e aktiviteteve të cilat më pas janë vendosur për tu zbatuar në “Kalendarin e aktiviteteve për vitin 2022”.

“Kalendari i aktiviteteve për vitin 2022” është miratuar si aneks dokument i Vendimit të Qeverisë Nr. 08/46 në të cilin nga të gjitha ministritë e përmendura më sipër kërkohet për të zbatuar aktivitetet e planifikuara dhe të paraqitura në këtë dokument.
Përmbledhje ekzekutive e veprimit   

Ky raport ofron një pasqyrë të progresit dhe arritjeve të zbatimit të “Kalendarit të Aktiviteteve 2022” për periudhën prej 1 Janarit deri më 31 Dhjetor 2022 gjatë së cilës Zyra për Qeverisje të Mirë/Zyra e Kryeministrit (ZQM/ZKM) si dhe ekipi i projektit “Kosova Gjithëpërfshirëse” ishin funksionale gjatë gjithë periudhës raportuese duke i ofruar mbështetje OPAK dhe Ministrive relevante në mënyrë që të njëjtit të bashkëpunojnë dhe koordinojnë veprimet e tyre lidhur me zbatimin e aktiviteteve të “Kalendarit 2022”. 
Në kuadër të rolit të sajë udhëheqës në monitorimin e zbatimit të “Kalendarit të aktiviteteve për vitin 2022”, ZQM/ZKM ka vazhduar të lehtësojë bashkëpunimin në mes të përfaqësuesve të OPAK dhe Ministrive përgjegjëse për zbatimin e aktiviteteve të “Kalendarit 2022” dhe në periudha paraprakisht të dakorduara ka kërkuar informata, raportime dhe shpjegime mbi progresin e zbatimit të “Kalendarit të aktiviteteve për vitin 2022”.  

Përderisa gjatë tre-mujorit të parë të vitit 2022, ZQM/ZKM dhe Projekti “Kosova Gjithëpërfshirëse” ishin të përkushtuar në hartimin e “planeve detale lehtësuese” për zbatimin e “Kalendarit 2022” dhe të hartimit të formave për raportimin e progresit, në periudhën e dytë tre-mujore vlen të veçohet organizimi i takimit koordinues ndërmjet palëve të interesit i cili është mbajtur me datën 14 Prill 2022 në të cilin në detale u diskutuan planet për zbatimin e aktiviteteve, si dhe punëtoria e organizuar me datën 13 Qershor 2022 në të cilën përfaqësuesit e Ministrive prezantuan të arriturat e tyre dhe më pas në një atmosferë bashkëpunimi së bashku me përfaqësuesit e OPAK u analizuan dhe diskutuan sfidat në zbatimin aktiviteteve si dhe u kërkua që raportet mbi aktivitetet e realizuara të përfshijnë më shumë informata detale, sidomos mbi përfituesit dhe mënyrën e realizimit të tyre. Në këtë punëtori janë ngritur shqetësime nga përfaqësuesit e OPAK drejtuar disa Ministrive se janë duke u vonuar në zbatimin e aktiviteteve megjithëse në fund palët janë pajtuar se me një koordinim dhe bashkëpunim të mirë do të mund të arrihet progres në periudhat në vijim.     
Rezultatet dhe Aktivitetet e zbatuara sipas komponentëve 

Komponentët 
Kalendari i aktiviteteve ka shtatë komponentë të bazuara në rezultatet të cilat synohet të arrihen:

Komponenti 1 – Shëndetësia 

Komponenti 2 – Edukimi & Arsimimi

Komponenti 3 – Punësimi.

Komponenti 4 – Qasja 

Komponenti 5 – Mirëqenia Sociale.

Komponenti 6 – Kultura dhe Sporti.
Komponenti 7 – Drejtësia dhe Siguria 

Aktivitetet e realizuara brenda secilës komponentë janë si në vijim:

Komponenti 1 – SHËNDETËSIA 
Me qëllim të zbatimit dhe monitorimit të “Kalendarit të Aktiviteteve për vitin 2022 ‘Vit i personave me aftësi të kufizuara në Republikën e Kosovës”, Ministria e Shëndetësisë me Vendim të Ministrit me nr. prot.05-266 të dt.21.01.2022 është formuar Grupi Punues për zbatimin dhe monitorimin e Kalendarit të aktiviteteve për vitin 2022 ‘Vit i personave me aftësi të kufizuara në Republikën e Kosovës’, në fushën e Shëndetësisë.

Legjislacioni 

Veprimet të cilat janë ndërmarr në fushën e legjislacionit lidhur me të drejtat e personave me aftësi të kufizuara për shërbimet cilësore shëndetësore janë: 

Ministria e Shëndetësisë ka propozuar Qeverisë së Kosovës të aprovoj aktin nënligjor të  nxjerrë nga Ministria e Shëndetësisë për llojet e pajisjeve ndihmëse falas për personat Paraplegjik dhe Tetraplegjik, që shërbejnë për lëvizje, parandalim dhe asistim, i cili bazohet në Ligjin për Statusin dhe të Drejtat e Personave Paraplegjik dhe Tetraplegjik në Kosovë. 

Në mbledhjen e 106 te Qeverisë së Kosovës me datë 09.11.2022 është aprovuar Udhëzimi Administrativ për caktimin e Listës, Llojeve dhe Pajisjeve Ndihmesë që ofrohen falas për Personat Paraplegjik dhe Tetraplegjik, që shërbejnë për Lëvizje, Parandalim dhe Asistim. Ministria e Shëndetësisë në bashkëveprim me SHSKUK ka qene e paraparë që të nxjerrin vendimin për themelimin e njësisë spinale për personat me lëndime spinale ne kuadër të SHSKUK në Prishtinë ndërsa lidhur me këtë aktivitet kërkesa e bazuar ne Vendimin Kryeministrit të Republikës së Kosovës nr.08/46 te dt.30.11.2021 si dhe Kalendari i aktiviteteve për vitin 2022, Vit i Personave me Aftësi të Kufizuara, i është dërguar zyrtarit përgjegjës plotësim-ndryshimin e statutit të QKUK-së. Statuti është në proces të ndryshimit. Në mbledhjen e 112 të Qeverisë së Kosovës është aprovuar vendimi për inicimin e procesit të amendamentin e Kushtetutës së Republikës së Kosovës, gjegjësisht Nenit 22 për përfshirjen e Konventës për të Drejtat e Personave me Aftësi të Kufizuara në Kushtetutën e Republikës së Kosovës. Po ashtu është duke u monitoruar procesi i zbatimit të kalendarit të aktiviteteve në përpikëri sa i përket obligimeve dhe zbatimit të realizimit te aktiviteteve të zotuar.
Aktiviteti 1.1. 

· Të përditësohet lista e barnave esenciale me nevojat e propozuara nga Organizatat e Personave me Aftësi të Kufizuara (OPAK). Anëtarë të grupit punues për përditësim të listës esenciale të barnave të jetë një përfaqësues i OPAK. 

Përshkrimi i arritjes: Lista esenciale e barnave është dërguar tek Organizatat e Personave me Aftësi të Kufizuara (OPAK) me kërkesën që përfaqësuesit e tyre ta analizojnë listën, të hulumtojnë nevojat e personave me aftësi të kufizuara (secila OPAK nevojat e anëtarëve të tyre) dhe më pas është kërkuar që propozimet e tyre t’i dorëzojnë në Ministri të Shëndetësisë. 
Vlen te theksohet se Qeveria e Kosovës në mbledhjen e 102-të të Qeverise ka aprovuar kërkesën e Shërbimit Spitalor dhe Klinik Universitar të Kosovës për ndarjen e mjeteve buxhetore në shumë prej 4,200,100.00 €, (katër milion e dyqind mijë e njëqind euro) me qëllim të blerjes së barnave nga lista esenciale.
Statusi i përparimit: Zbatuar
 Aktiviteti 1.2. 

· Në hyrje (recepcione) të institucioneve shëndetësore (QKMF dhe QKUK të vendosen monitor të cilët ofrojnë informata në gjuhën e shenjave për personat e shurdhër si dhe sigurohet një numër telefoni kujdestarë i cili përmes “telefonave tabletë” ofron “online” shërbimet e interpretimit në gjuhën e shenjave në rastet kur personat e shurdhër i drejtohen institucioneve shëndetësore.     
Veprimet të cilat janë ndërmarre në  krijimin e kushteve për ofrimin e informatave në gjuhën e shenjave në institucionet shëndetësore;
Përshkrimi i arritjes: Në tre-mujorin e parë MSh ka dërguar kërkesën në të gjitha QKMF-të në nivel të Republikës së Kosovës për të ofruar të dhënat nëse ekzistojnë monitorë të tillë në hyrje (recepcione) të institucioneve shëndetësore (QKMF – Qendrat Kryesore të Mjekësisë Familjare) dhe MSh nuk ka raportuar nëse këto të dhëna janë siguruar. 

Lidhur me realizimin e këtij aktiviteti, me datën 29.06.2022 është mbajtur një takim pune me përqafuesit e projektit të AQH-se (Accessible Quality Healthcare) dhe Shoqatës se Shurdhërve të Kosovës në të cilin projekti i AQH-së ka shprehur gatishmërinë që të pajisë 21 QKMF në Komunat e Kosovës. Në rrjedhë te gjithë kësaj në takimin e fundit te mbajtur me 30 Shtator 2022 te Grupit Punues dhe Monitorues te Kalendarit të aktiviteteve MSH ne periudhën e trete se AQH (Accessible Quality Healthcare) ka dhuruar 20 monitor në 6 regjione te Kosovës për realizimin e këtij aktiviteti. Po ashtu janë përcjell materialet e nevojshme ne 20 komuna si video, material ne gjuhen e shenjave si dhe me titra si dhe janë shoqëruar edhe me zë ne mënyre qe te jene te qasshme edhe per persona te verbër po ashtu.

Vlen te theksohet se ne realizimin e këtij aktiviteti janë emituar video me përmbajtje te materialeve si në vijim:
· Faktorët e rrezikut për sëmundjet jo-ngjitëse (video e përgjithshme, dy video per aktivitetin fizik, video për duhan pirjen pasive, video të ushqyerit, video për reduktimin e sheqerit dhe kripës, postera të ndryshëm për 4 Faktorët kryesore të sëmundjet jo-ngjitëse)

· Diabeti (Video dhe postera per shenjat, simptomat dhe parandalimi i komplikimeve nga diabeti tipi 2)

· Hipertensioni (një video reklame dhe një animacion për shenjat, simptomat dhe parandalimi i komplikimeve nga Hipertensioni)

· Covid 19 (video për rëndësinë e marrjes se dozës përforcuese te vaksinës)

· Vaksina sezonale (Video për rëndësinë e vaksinës sezonale)

· Te drejtat e pacienteve (video për te drejtat e pacienteve)

Statusi i përparimit: Zbatuar. 
1.2.1. Telefoni kujdestarë i cili përmes “telefonave tabletë” ofron “online” shërbimet e interpretimit në gjuhën e shenjave. 
Përshkrimi i arritjes: Lidhur me këtë aktivitet, MSh gjatë tre-mujorit të parë ka dërguar kërkesën në të gjitha QKMF-të në nivel të Republikës së Kosovës që të ofrojnë të dhënat se a ekziston një numër telefoni kujdestarë i cili përmes “telefonave tabletë” ofron “online” shërbimet e interpretimit në gjuhën e shenjave në rastet kur personat e shurdhër i drejtohen institucioneve shëndetësore. 
Në takimin të datës 29.06.2022, AQH (Accessible Quality Healthcare) ka kërkuar më shumë specifika në mënyrë që të vendos nëse do të mund të përkrahin këtë aktivitet. Në periudhën në vijim do të organizohet takimi i dytë në të cilin përpos Ministrisë së Shëndetësisë, AQH dhe Shoqatës Kosovare të Shurdhërve do të ftohet edhe Zyra për Qeverisje të Mirë. 

Ndonëse veprime të caktuara janë ndërmarr nga Ministria e Shëndetësisë, aktiviteti 1.2.1. konsiderohet se nuk është zbatuar.  
Statusi i përparimit: Nuk është zbatuar 
Aktiviteti 1.3. 

· Repartet e Neonatologji/Gjinekologjisë në QKUK dhe të gjitha Spitalet Regjionale pajisen me aparate të cilat mundësojnë identifikimin e hershëm të pengesave në dëgjim / humbjen e dëgjimit. Aparatet mundësojnë ekzaminimet te foshnjat përmes aplikimit të metodave EOA (emetimet otoakustike) dhe RAATT (reagimi i automatizuar auditiv i trungut të trurit). 
Përshkrimi i arritjes: Në periudhën e parë tre-mujore MSh ka mbledhur të dhënat nga përfaqësuesit e ShSKUK-së se në Repartet e Neonatologjisë/Gjinekologjisë në QKUK dhe të gjitha Spitalet Regjionale nevojiten 11 aparate të cilat mundësojnë identifikimin e hershëm të pengesave në dëgjim/humbjen e dëgjimit. Në periudhat në vijim, MSh nuk ka raportuar nëse ka arritur të siguroj aparatet e tilla prandaj ky aktivitet konsiderohet se nuk është zbatuar.. 

Statusi i përparimit: Nuk është zbatuar.
Aktiviteti 1.4. 
· Repartet e Gjinekologjisë në QKUK dhe spitalet regjionale pajisen me shtretër hidraulik për ekzaminime Gjinekologjike dhe Obstetrike të femrave me aftësi të kufizuara. 
Përshkrimi i arritjes: Pas krijimit të Grupit Punues për zbatimin e “Kalendarit të aktiviteteve për vitin 2022”, MSh nga përfaqësuesi i SHSKUK-së ka identifikuar se Repartet e Gjinekologjisë në QKUK dhe spitalet regjionale nevojitet të pajisen me 20 shtretër hidraulik për ekzaminime Gjinekologjike dhe Obstetrike të femrave me aftësi të kufizuara. 
Nevojat janë identifikuar për 20 shtretër por më tutje gjatë vitit 2022 asnjë veprim nuk është ndërmarr nga MSh për të realizuar aktivitetin.   

Statusi i përparimit: Nuk është zbatuar. 

Aktiviteti 1.5. 
· Të krijohet grup punues, i përbërë nga ministritë e linjës (përkatësisht MSH, MASHTI dhe MFPT), përfaqësues të shoqatave të PAK-ve si dhe grupe të tjera të interesit për të krijuar formulën e cila do të mundësonte financimin dhe shtrirjen e shërbimeve të vazhdueshme për personat me aftësi të kufizuar. 

Përshkrimi i arritjes: Sipas arsyetimit nga MSH, pasi që ky aktivitet është planifikuar edhe në ‘’Ligjin Gjithëpërfshirës’’ dhe i njëjti është në procesin final të hartimit të tij, aktualisht nuk është iniciuar ndonjë veprim lidhur me këtë aktivitet. 
Në punëtorinë e organizuar nga ZQM/ZKM dhe Projekti “Kosova Gjithëpërfshirëse”, përfaqësuesit e OPAK kanë deklaruar se ky aktivitet nuk përfshihet në “’Ligjin Gjithëpërfshirës’’ prandaj u kërkua veprim në këtë drejtim nga ana e Ministrisë së Shëndetësisë. 

Për implementim të këtij aktiviteti, me datën.21.06.2022, Ministria e Shëndetësisë ka iniciuar kërkesën për krijimin e grupit të punës dhe më tutje është kërkuar nga Ministritë e linjës dhe përfaqësuesit e OPAK-ve që të propozojnë përfaqësuesit e tyre për Grupin e Punës. 
Në periudhën e tretë të raportimit Ministria e Shëndetësisë ka raportuar se në mbështetje të nenit 18 të Ligjit Nr.06/L-113 për organizimin dhe funksionimin e administratës shtetërore dhe agjencive të pavarura të Republikës së Kosovës, në bazë të Kalendarit të aktiviteteve për vitin 2022- Vit i personave me aftësi të kufizuara, Aktiviteti 1.5, me datën 27.07.2022 nxjerr vendim për Formimin e Grupit Punues për të krijuar formulën e cila do të mundësonte financimin dhe shtrirjen e shërbimeve të vazhdueshme për Personat me Aftësi te Kufizuar.

Grupi punës është në proces të punës, janë mbajtur disa takime lidhur me formulën e cila do të mundësonte financimin dhe shtrirjen e shërbimeve të vazhdueshme për personat me aftësi të kufizuara.
Lidhur me këtë aktivitet në periudhën e fundit të raportimit për vitin 2022 konsiderohet si aktivitet në proces të realizimit.

Statusi i përparimit: Në proces të zbatimit

Komponenti 2 – EDUKIMI & ARSIMI 
Aktiviteti 2.1. 
· Me qëllim të vetëdijesimit për të drejtat e personave me aftësi të kufizuar, ora e parë e mësimit me datën 3 dhjetor (Dita Ndërkombëtare për Personat me Aftësi të Kufizuara), nxënësit në arsimin fillor dhe të mesëm të ulet do të informohen mbi aftësinë e kufizuar dhe situatën e personave me aftësi të kufizuara në Kosovë. Ministria e Arsimit, Shkencës, Teknologjisë dhe Inovacionit në bashkëpunim me Organizatat e Personave me Aftësi të Kufizuara (OPAK) do të përpilojnë materialin prezantues në të cilin specifikohen çështjet kyçe mbi të drejtat e personave me aftësi të kufizuara;

Përshkrimi i arritjes: Realizimi i aktivitetit në fjalë ishte planifikuar të realizohet me 3 Dhjetor 2022, datë kjo që ndërlidhet me shënimin e ditës ndërkombëtare të Personave me Aftësi të Kufizuara. Për të realizuar këtë aktivitet MAShTI dhe OPAK gjatë muajit Shtator dhe Tetor 2022 kane organizuar disa takime pune me qëllim të hartimit të materialit i cili ka qene planifikuar të prezantohet pranë nxënësve duke i kushtuar vëmendje të veçantë që materiali i përgatitur për prezantim para nxënësve t’i përshtatet moshës së tyre. 

Sipas planifikimit, aktiviteti i cili parashihte që në orën e parë mësimore të prezantohen materialet e hartuara lidhur me ngritjen e njohurive te fëmijët lidhur me të drejtat e personave me aftësi te kufizuara është realizuar nga MASHTI me 3 Dhjetor 2022.

Statusi i përparimit: Zbatuar.
Aktiviteti 2.2. 
· Të identifikohen 10 shkolla fillore dhe të mesme të ulëta në 10 komuna dhe 5 shkolla të mesme të larta në 5 komuna që nuk kanë qasje fizike për fëmijët/nxënësit me aftësi të kufizuara dhe të ndërtohen pjerrinat për qasje.

Përshkrimi i arritjes MAShTI në bashkëpunim me DKA kanë përzgjedhur 15 shkollat në të cilat do të rregullohet qasja duke ndërtuar pjerrinat. Lista me emrat e shkollave të përzgjedhura i është dërguar në divizionin për ndërtesat shkollore për procedurat e me tejme, procesi i projektimit ka përfunduar dhe aktualisht, deri në datën e raportimit MAShTI është në proces të kontraktimit të kryesit të punimeve. 

MAShTI ka raportuar se 15 shkollat e përzgjedhura për realizimin e këtij aktiviteti, janë si në vijim: (1) Prishtine Sh.M.L. “Ahmet Gashi”, (2) Podujeve Sh.F.M.U. “Shaban Shala”, (3) Mitrovice Sh.F.M.U. “Abdullah Shabani”,(4) Skenderaj/Tushile, Sh.F.M.U “Ganimete Tërbeshi”, (5) Ferizaj Sh.F.M.U. Ganimete Tërbeshi”, (6) Lipjan Sh.F.M.U. “Vëllezërit Frashëri”, (7) Gjilan Sh.M.L. “Esat Berisha”, (8) Novobërda Sh.F.M.U. “Asdreni”, (9) Kamenice/ Karaqeve e Epërme Sh.F.M.U. “Avni Rrustemi”, (10) Prizren Sh.F.M.U. “Fadil Hisari”, (11) Klinë Sh.M.L. “Luigj Gurakuqi”, (12) Malisheve Sh.M.L. “Lasgush Poradeci”, (13) Dragash/ Bloç Sh.F.M.U. Ilmi Baftjari”, (14) Pejë Sh.F.M.U. ”Xhemail Kada, dhe (15) Gjakovë Sh.M.L. “Hajdar Dushi”. 
Në periudhën e fundit raportuesve MAShTI ka raportuar se ndërtimi i pjerrinave është në fazën e vlerësimit të ofertave si pjesë e procedurave të prokurimit prandaj së shpejti pritet përzgjedhja dhe lidhja e kontratave me kompanitë ndërtuese. Megjithëse deri në momentin e hartimit të këtij raporti nuk është raportuar se janë ndërtuar pjerrinat, konsiderojmë se ky aktivitet është në fazën finale të realizimit dhe pritet që gjatë periudhës së parë të vitit 2023 pjerrinat të ndërtohen.  
Statusi i përparimit: Në proces të zbatimit
Aktiviteti 2.3. 
· Rriten kapacitetet për  mësimin në Brail dhe “Orientim & Mobilitet” për fëmijët e verbër në shkolla. MAShTI  punëson dy  mësimdhënës për shkrimin e  Brailit dhe Orientimit & Mobilitetit në Qendrën Burimore ‘’Xheladin Deda’’ dhe përmes këtij angazhimi mbështetë fëmijët e verbër dhe gjysmë të verbër në gjithë Kosovën. 
Përshkrimi i arritjes Gjatë periudhës së parë raportuese, lidhur me zbatimin e këtij aktiviteti MAShTI ka raportuar se kanë hasur në sfida buxhetore për të punësuar dy mësimdhënës për shkrimin e Brailit dhe Orientimit & Mobilitetit në Qendrën Burimore ‘’Xheladin Deda’’. 
Nga MAShTI raportohet se ky aktivitet në mungesë të vendeve të lira të punës është e pamundur të realizohet në vitin 2022.
Statusi i përparimit: Nuk është zbatuar. 
Aktiviteti 2.4. 
· MAShTI inicion procesin për krijimin e Sintezës Vokale në Gjuhën Shqipe, duke mundësuar kështu që personat e verbër të mund të shfrytëzojnë tekstet digjitale sipas nenit 11 të Ligjit për të Verbër.  
Përshkrimi i arritjes MAShTI fillimisht ka raportuar se është mbajtur një punëtori me përfaqësues të ShVK, QB’’ Xheladin Deda’’, shoqata dhe shkolla speciale nga Shqipëria ku janë hartuar kriteret bazë të sintezës vokale por sfidë mbetej buxheti për realizimin e këtij aktiviteti.
Megjithatë, në periudhat në vijim buxheti në shumën prej 1.1 milion Euro për krijimin e sintezës vokale është planifikuar dhe miratuar nga MASHTI, dhe është proceduar tutje.

MAShTI raporton se është bërë shpallja për ekspert/kompani që do të hartoj termat e referencës për tender ndërkombëtar për sigurimin e sintezës vokale në gjuhën Shqipe. Procesi për finalizimin e sintezës vokale si i tillë kërkon me shumë kohë prandaj ky aktivitet konsiderohet se është në rrugë të mirë për tu realizuar. 
Statusi i përparimit: Në proces të zbatimit
Aktiviteti 2.5. 
· Akreditimi i programit për shkrim në Braill dhe ofrimi i  trajnime për mësimdhënës
Përshkrimi i arritjes: MAShTI ka raportuar se lidhur me zbatimin e këtij aktiviteti janë ndërmarrë shumë veprime përgatitore të cilat i takojnë fazës së parë, më tutje në raportin e tyre të parë tremujorë jemi informuar se të gjitha dokumentet për akreditim janë hartuar dhe qendra është në proces të finalizimit të dokumenteve për aplikim në AKK. 
Në periudhën e tretë raportuese MAShTI raporton se në shtator është miratuar kërkesa dhe i është drejtuar projektit INCLUDE për mbështetje në hartimin e dokumenteve përcjellëse për aplikim në Autoritetin Kombëtar të Kualifikimeve (hartimi i dokumenteve nën këtë aktivitet ka të bëjë me gjuhën e shenjave). Po ashtu është punuar në hartimin e standardit të shkrimit në Brail; përgatitjen e kurrikulas të shkrimit Brail; përgatitjen e raportit të vetëvlerësimit të qendrës burimore ku ofrohet kursi; si dhe në përgatitjen e dokumenteve tjera (formularët e vlerësimit, certifikatave). 
Statusi i përparimit: Në proces të zbatimit. 

Aktiviteti 2.6. 
2.6.1. Rritja e numrit të asistentëve të punësuar në shkolla 100 asistentë të punësuar.

Përshkrimi i arritjes MAShTI ka raportuar se është përgatitë dhe dërguar shkresa për DKA, se janë shpallë konkurset në shumicën e komunave me përjashtim të komunave Lipjan dhe Novobërdë si dhe se është përgatitë raporti. Në periudhën e dytë tre-mujore, MASHTI ka raportuar se deri në Qershor 2022 janë punësuar 80 asistent dhe se pritet punësimi edhe i 20 asistentëve të tjerë. Ne periudhën finale raportuese MASHTI ka raportuar se janë punësuar edhe 6 d.m.th. gjithsej 86 asistent, pritet që edhe 14 asistent të punësohen deri ne fund te vitit. 
Numri dhe komunat ku janë të punësuar asistentët për vitin 2022 janë si vijon: Prishtinë (15), Prizren (4), Gjilan (4), Gjakovë (5), Mitrovicë (4), Pejë (6), Ferizaj (3), Podujevë (5), Kamenicë (5), Kaçanik (5), Deçan (3), Klinë (1), Istog (3), Suharekë (3), Vushtrri (2) Drenas (3), Skenderaj (3), Lipjan (3), Dragash (1), Hani i Elezit (2), Obiliq (3), Fushë Kosovë (6), Viti (2), Novobërdë (1), Shtime (1), Malishevë (3), Junik (1), Rahovec (1). 

Statusi i përparimit: Zbatuar (86 % deri në momentin e raportimit) 

2.6.2. Punësimi i 3 (tre) asistentëve të gjuhës së shenjave në Qendrën Burimore “Nëna Terezë” në Prizren, për të mbështetur fëmijët me dëmtime në dëgjim.
Përshkrimi i arritjes Gjatë periudhës së parë tre-mujore, MASHTI ka raportuar se është shpallë konkursi për tre asistent të gjuhës së shenjave në qendrën burimore ‘’Nënë Tereza’’ dhe aktualisht janë në proces të rekrutimit të tyre.
Në periudhën e dytë MASHTI ka raportuar se janë angazhuar dhe kanë filluar punën tre asistent dhe një interpret i gjuhës së shenjave në QB “Nënë Tereza” në Prizren.

Statusi i përparimit Zbatuar
Aktiviteti 2.7. 
· Zhvillimi i planit për ofrim të arsimit joformal në Qendrat Burimore për fëmijët dhe të rinjtë me aftësi të kufizuara.
Përshkrimi i arritjes Sipas informatave të pranuara  MAShTI, zbatimi i këtij aktiviteti ka filluar në muajin Qershor 2022 dhe deri më datën e këtij raportimi kemi pranuar informatat se grupi punues është krijuar dhe pritet të punoj në hartimin e draft planit për arsim jo-formal. Megjithëse nuk kemi informata nëse është hartuar plani në fjalë, me krijimin e grupit punues vlerësohet se ky aktivitet është në proces të zbatimit.  
Statusi i përparimit: Në proces të zbatimit
Aktiviteti 2.8. 
· Funksionalizimi dhe ngritja e kapaciteteve të Ekipeve Vlerësuese Pedagogjike në komuna për specifikat e llojeve të aftësisë së kufizuara. 
Përshkrimi i arritjes Sipas informatave të pranuara nga MAShTI janë mbajtur trajnime dy ditore për përdorimin e KNF-se për Ekipet Vlerësuese Pedagogjike brenda qendrave burimore.
Në periudhën finale raportuese MAShTI raporton se punëtoria për vlerësimin e nevojave për ngritje të kapaciteteve për përdorimin e instrumenteve nga ekipet vlerësuese pedagogjike është shtyrë për afat të pacaktuar.
Statusi i përparimit: Pjesërisht i zbatuar 
Aktiviteti 2.9.

· Hartimi i instrumenteve për identifikimin  dhe vlerësimin e vështirësive në të nxënë nga psikologët në shkolla. 

Përshkrimi i arritjes Gjatë tre-mujorit të tretë MAShTI ka raportuar se janë në proces të finalizimit të “Memorandumit të Mirëkuptimit” me Fakultetin te Psikologjisë të Universitetit të Prishtinës “Hasan Prishtina” por gjatë periudhës së fundit raportuese nuk kemi të dhëna nëse ky Memorandum është nënshkruar. Po ashtu në raportin për periudhën e fundit shkruan “Analiza e instrumenteve dhe mundësia për përdorimin e tyre për identifikim”, pra nga informatat e prezantuara në raport nuk është e qartë se a është bërë analiza e “instrumenteve” apo se një analizë e tillë duhet të bëhet në periudhën e ardhshme në mënyrë që të hartohen instrumentet për identifikimin  dhe vlerësimin e vështirësive në të nxënë nga psikologët në shkolla.

Ndër të tjera MASHTI po ashtu raporton se janë takuar me Departamentin e Psikologjisë në kuadër të Fakultetit Filozofik dhe Këshillin e Evropës/projekti INCLUDE dhe është rekomanduar që Departamenti i Psikologjisë të vërtetoj se cilat instrumente mund të adaptohen për nevojat e Kosovës. Memorandumi nuk është nënshkruar për shkak të nevojës së qartësimit të detajeve prandaj me të gjitha përpjekjet në këtë drejtim, aktiviteti konsiderohet se nuk është realizuar në afatin e planifikuar kohorë.
Statusi i përparimit: Nuk është zbatuar.
Aktiviteti 2.10.
· Akreditimi i gjuhës se shenjave si gjuhë e dytë amtare për mësimdhënësit që punojnë me nxënësit me dëmtime në dëgjim, prindërit dhe të tjerë që janë të interesuar të mësojnë gjuhën e shenjave.

Përshkrimi i arritjes MAShTI ka raportuar se lidhur me zbatimin këtij aktiviteti është hartuar standardi i gjuhës së shenjave, është përgatitë draft kurrikula e gjuhës së shenjave, është përgatitë raporti i vetëvlerësimit të qendrës burimore ku do të ofrohen kurset si dhe janë përgatit dokumentet e tjera (formularët e vlerësimit, certifikatave) të cilat do të dorëzohen në AKK..  

Në periudhën e fundit raportuese MAShTI ka raportuar se AKK ka kërkuar të rishikohet edhe njëherë përmbajtja e programit meqenëse nuk është ne përputhje me kërkesat për akreditim. MAShTI në bashkëpunim me ShKSh do të vazhdon punën në përmbajtjen e programit sipas kërkesave të AKK në mënyrë që të bëhet akreditimi i gjuhës së shenjave si gjuhë e dytë amtare e komunitetit të shurdhër. 
Statusi i përparimit: Në proces të zbatimit
Aktiviteti 2.11.

· Do bëhet akreditimi  i kualifikimit (niveli i 5-të) Interpret i Gjuhës së Shenjave, me ç ‘rast MAShTI do të hartojë programin për këtë kualifikim që përfshin: standardin e profesionit, kurrikula për lëndët, materialet mësimore dhe planin e realizimit.

Përshkrimi i arritjes MAShTI ka raportuar lidhur me zbatimin këtij aktiviteti se është përgatitë plani dinamik i punës së grupit punues dhe se në proces është hartimi i standardit për interpretët e gjuhës se shenjave. 
Të gjitha veprimet janë realizuar gjatë periudhës së dytë raportuese, aplikimi ka ndodhur, janë plotësuar dokumentet e kërkuara shtese dhe aktualisht pritet përgjigjja apo aprovimi nga AKK.
Statusi i përparimit: Në proces të zbatimit
Aktiviteti 2.12.

· Trajnimi i drejtorëve dhe mësimdhënësve të shkollave të arsimit të mesëm të lartë për  qasjen dhe arsimimin e nxënësve me aftësi të kufizuara. MAShTI bazuar në Kornizën për përfshirjen e nxënësve me nevoja të veçanta në shkollat e mesme të larta bënë trajnimin e drejtoreve për të rritur përfshirjen dhe orientimin dhe përgatitjen e nxënësve me aftësi të kufizuara për tregun e punës. 

Përshkrimi i arritjes MASHTI ka raportuar se ky aktivitet është realizuar, trajnimi është mbajtur
me 70 profesionistë arsimor (drejtorë, mësimdhënës, pedagogë/psikologë) nga 7 shkolla pilote (të mesme të larta – gjimnaze dhe AAP) janë trajnuar për arsim gjithëpërfshirës nga projekti INCLUDE.
Statusi i përparimit: Zbatuar
Aktiviteti 2.13.

· Trajnimi i mësimdhënësve të 25 shkollave për qasjen dhe arsimimin e nxënësve me aftësi të kufizuara. 

Përshkrimi i arritjes MAShTI ka raportuar se trajnimet janë realizuar sipas planit dhe tanimë janë certifikuar mësimdhënësit e 7 shkollave në dy module ndërsa pritet të punohet në vazhdimin e trajnimit të mësimdhënësve të 18 shkollave të tjera fillore dhe të mesme të ulëta. 
Në periudhën e tretë raportuese MAShTI raporton se 33 mësimdhënës nga 6 qendrat burimore janë trajnuar për t`u aftësuar si trajnerë për Modulin 1 të trajnimit Aftësia e Kufizuar dhe Arsimi gjithëpërfshirës ndërsa 37 zyrtarë komunal (për arsim gjithëpërfshirës dhe për komunitete dhe kthim) janë trajnuar për Të drejtat e njeriut dhe të drejtat e pakicave, arsim gjithëpërfshirës dhe për legjislacionin dhe politikat e arsimit gjithëpërfshirës.
Statusi i përparimit: Zbatuar
Komponenti 3 – PUNËSIMI 
Legjislacioni 

Zbatimi i Ligjit dhe akteve Nënligjore për Aftësim, Riaftësim dhe Punësim të Personave me Aftësi të Kufizuar. (Zbatimi i udhëzimit për vlerësimin a aftësisë së mbetur për punë për personat me aftësi të kufizuar si dhe krijimi/nxjerrja e UNIREF).
MFPT ka raportuar se në lidhje me krijimin/nxjerrjen e UNIREF, përkatësisht mundësimin e mbledhjes së të hyrave buxhetore si pagesë mujore për punëdhënësit të cilët nuk punësojnë persona me aftësi të kufizuara, njoftojnë se parashihet që të filloj zbatimi i Udhëzimit Administrativ Nr.03/2018, ku parashihet që të ndermirën  edhe këto aktivitete:

· Përgatitja  dhe shpallja e  njoftimi për publikun  për  UNIREFIN dhe për obligimet ligjore që kanë  punëdhënësit;

· Vendosja në ueb faqe të ministrisë UNIREF--in (me qëllim të shkarkimit të tij ose përgatitja e fletëpagesave përmes  procedurës së prokurimit);

· Shpërndarja e UNIREF-it  nëpër Zyrat e Punësimit;

· Caktimi i zyrave  respektivisht i zyrtarëve nga Departamenti i Punës dhe Punësimit;

· Njoftimin  e Inspektoratit të Punës  për  mbikëqyrjen e zbatimit  të  këtij obligimi. 
Statusi i përparimit: Në proces të zbatimit. (i zbatuar sa i përket UNIREF)
Kuota për Punësimin e Personave me Aftësi të Kufizuara

Me datë 23.02.2022 Kryeministri i Republikës se Kosovës ka nxjerr vendim i cili obligon organet e administratës shtetërore që të plotësojnë kuotën e punësimit për Persona me aftësi të kufizuara në kuadër të Ligjit Nr.03/L-019 për Aftësim Riaftësim Profesional dhe për Punësimin e Personave me Aftësi të Kufizuara. Sa i përket të punësuarave dhe plotësimit të kuotës së personave me aftësi të kufizuara (50/1) në institucionet e Republikës së Kosovës shënimet janë si më poshtë: 

Zyra e Kryeministrit ne kuadër të obligimit të punësimit të personave me aftësi të kufizuara i cili përcaktohet në nenin 12 paragrafi 2 të Ligjit Nr. 03/L-019 për Aftësimin, Riaftësimin Profesional dhe Punësimin e Personave me Aftësi të Kufizuara në kuadër të numrit të përgjithshëm të punësuarve e ka plotësuar kuotën e të punësuarve të personave me aftësi të kufizuara pasi që aktualisht të punësuar janë 4 persona me aftësi të kufizuara. 

Ministria e Financave, Punës dhe Transfereve raporton se sa i përket zbatimit të obligimit ligjor të punësimit të personave me aftësi të kufizuara i cili përcaktohet në nenin 12 paragrafi 2 të Ligjit Nr. 03/L-019 për Aftësimin, Riaftësimin Profesional dhe Punësimin e Personave me Aftësi të Kufizuara në tërë strukturën e sistemit ministror MFPT ka 570 të punësuar, nga të cilët 15 janë persona me aftësi të kufizuara. Rrjedhimisht, MFPT është duke e zbatuar obligimin përkitazi me dispozitat e lartcekura. 

Ministria e Drejtësisë raporton se brenda strukturës së MD, ka 1880 të punësuar, prej tyre 15 janë persona me aftësi të kufizuara. Rrjedhimisht, MD është duke e zbatuar obligimin përkitazi me dispozitat e lartcekura. Gjithashtu, vlen të përmendet se kriteret për punësim sipas Ligjit Nr. 08/L-131 për Shërbimin Korrektuese të Kosovës, Neni 39 - Kushtet e veçanta për rekrutim për pozitën kadet për zyrtarë korrektues dhe Neni 42 Procedura e testimit- janë që; 

• kandidati duhet të jete i afte në aspektin psiko-fizike, 

• kandidatet të kalojnë testin shëndetësor si dhe testin e shkathtësive fizike. 

Andaj, e bënë të vështirë në mos të pamundur plotësimin plotë të kuotës një person me aftësi të kufizuara në çdo pesëdhjetë (50) punëtor ngase në MD pjesën më të madhe të stafit e përbejnë zyrtarët korrektues. 

Ministria e Shëndetësisë ka raportuar se numri i stafit aktual është 130, ndërsa numri i stafit me aftësi të kufizuar është 3, rrjedhimisht MSh-ja është duke e zbatuar obligimin bazuar në dispozitat ligjore. 

Sipas strukturës organizative Ministria e Kulturës, Rinisë dhe Sportit si dhe Institucionet Vartëse të Kulturës dhe Trashëgimisë Kulturore aktualisht i ka gjithsej 540 të punësuar, në mesin e tyre ka të punësuar katër (4) persona me aftësi të kufizuar që tregon se MKRS vetëm pjesërisht apo afërsisht 35% e plotëson kuotën e kërkuar me ligj..

Në kuadër të Ministrisë së Bujqësisë, Pylltarisë dhe Zhvillimit Rural është raportuar se nga gjithsej 360 shërbyes civil ka të punësuar 8 persona me aftësi të kufizuara dhe rrjedhimisht është duke e zbatuar obligimin. 

Në Ministrinë e Administrimit dhe Pushtetit lokal janë gjithsejtë 93 shërbyes civil dhe në mesin e tyre 2 persona me aftësi te kufizuar që tregon se kuota sipas ligjit është plotësuar. 

Ministria e Zhvillimit Rajonal aktualisht ka të punësuar gjithsej 36 persona dhe në mesin e tyre një person me aftësi te kufizuara prandaj konsiderohet se është respektuar ligji për kuotën e punësimit të personave me aftësi të kufizuara. 

Në Ministrinë e Mbrojtjes nga numri i përgjithshëm prej 124 nëpunësve civil, numri i personave me aftësi të kufizuara, duke përfshirë edhe nëpunësit civil të cilët kanë statusin e invalidit të luftës janë 17 nëpunës të punësuar, ndërsa në Forcën e Sigurisë së Kosovës nga numri i përgjithshëm prej 106 nëpunësve civil aktual, numri i personave me aftësi të kufizuara, duke përfshirë edhe nëpunësit civil të cilët kanë statusin e invalidit të luftë janë gjithsej 20 të punësuar. 

Në kuadër të raportimeve të pranuara konsiderojmë se Ministria e Mbrojtjes dhe FSK, e ka të përmbushur obligimin për punësimin e personave me aftësi të kufizuara i cili përcaktohet në nenin 12 paragrafi 2 të Ligjit Nr. 03/L-019 për Aftësimin, Riaftësimin Profesional dhe Punësimin e Personave me Aftësi të Kufizuara. 

Në Ministrinë e Mjedisit, Planifikimit Hapësinor dhe Infrastrukturës (Pjesa e Mjedisit dhe Planifikimit Hapësinor) janë gjithsejtë 242 të punësuar, prej tyre 4 janë persona me aftësi të kufizuara, d.m.th. ministria në fjalë është afër zbatimit të Ligjit ndërsa pjesa e Ministrisë së Infrastrukturës raporton të ketë 248 zyrtar civil, ndërsa sa i përket zyrtareve me aftësi te kufizuara raportohet se kanë vetëm një (1) zyrtar me aftësi te kufizuara prandaj konsiderohet se nuk është plotësuar kuota e punësimit sipas ligjit në fjalë.  

Ministria e Arsimit, Shkencës, Teknologjisë dhe Inovacionit ka raportuar se aktualisht nuk e ka asnjë person të punësuar me aftësi të kufizuara dhe rrjedhimisht nuk e kanë plotësuar fare kuotën sa i përket Ligjit me Nr. 03/L-019.

Ministra e Punëve të Brendshme dhe Ministria e Administratës Publike (ish-MAP), duke i përfshirë edhe agjencitë ARC (Agjencia e Regjistrimit Civil), AShI (Agjencia e Shoqërisë së Informacionit) dhe IKAP (Instituti i Kosovës për Administratë Publike), kanë gjithsej 942 nëpunës civilë. Ndërsa, numri i të punësuarve me aftësi të kufizuara është gjithsej 7 nëpunës civilë (4 në MPB dhe 3 në ish-MAP) që tregon se kuota e punësimit sipas ligjit pjesërisht është e respektuar ose afërsisht 35 % . 

Ministria e Ekonomisë ka raportuar se nuk e ka të përmbushur kuotën sa i përket Ligjit me Nr. 03/L-019 dhe nuk kanë dërguar detale të tjera. 

Ministria për Komunitete dhe Kthim ka raportuar se nuk e ka të përmbushur kuotën sa i përket Ligjit me Nr. 03/L-019 për Aftësim dhe Riaftësim Profesional dhe Punësimin e Personave me Aftësi te Kufizuara dhe nuk ka dërguar detale të tjera. 

Ministria e Punëve të Jashtme dhe Diasporës ka raportuar se ka 285 shërbyes civil ndërsa të punësuar janë 2 persona me aftësi të kufizuara dhe me këtë rast e ka të plotësuar vetëm pjesërisht kuotën e bazuar në Ligjin me Nr. 03/L-019, ose nga së paku 5 sa duhet të ishte ka vetëm 2 të punësuar.  

Vlen të theksohet se institucionet të cilat nuk i kanë kryer obligimet krahas ligjit në fuqi për punësimin e personave me aftësi të kufizuara janë shprehur se përgjatë vitit në vazhdim do të ndërmarrin veprime konkrete që të plotësojnë kuotën sipas ligjit dhe po ashtu edhe obligimin që rrjedh nga vendimi në fuqi i Kryeministrit të Kosovës. Në këtë drejtim, organizatat të cilat përfaqësojnë kategoritë e ndryshme të aftësisë së kufizuar kanë ofruar mbështetjen e tyre institucioneve në procesin e punësimit të personave me aftësi të kufizuara.

Aktiviteti 3.1. 

3.1.1. Vendim i Kryeministrit i cili bazuar në ligjin për Aftësim, Riaftësim dhe Punësim të Personave me Aftësi të Kufizuar obligon institucionet që gjatë vitit 2022 të plotësojnë kuotën për punësimin e PAK.
Përshkrimi i arritjes Ky aktivitet si i tillë konsiderohet i zbatuar pasi që Kryeministri ka lëshuar vendimin i cili obligon institucionet që gjatë vitit 2022 të plotësojnë kuotën për punësimin e PAK.

Obligimi për punësimin e personave me aftësi të kufizuara, meqenëse sipas Ligjit për Zyrtarë Publikë, subjekt përgjegjës për hapjen e procedurave të konkursit publik është Ministria e Punëve të Brendshme, parashihet që gjatë muajit nëntor të zhvillohet një takim në mes të Ministrisë së Financave, Punës dhe Transfereve, Ministrisë së Punës së Brendshme dhe Zyrës për Qeverisje të Mirë për fillimin e publikimit të konkurseve publike.
Statusi i përparimit: Zbatuar 
3.1.2. Institucionet më pas kanë për detyrë të identifikojnë numrin e Personave me Aftësi të Kufizuara (PAK) të cilët janë të obliguar të punësojnë dhe duke bërë sistematizimin e vendeve të punës dhe re-organizimin e brendshëm caktojnë pozitat për të cilat shpallin konkurset dhe më tutje duke respektuar procedurat e vlerësimit punësojnë PAK.

Përshkrimi i arritjes Është kërkuar që ministritë të raportojnë lidhur me numrin e personave me aftësi te kufizuar në institucionet e tyre të cilët janë të punësuar si dhe numrin që duhet te punësohet për të plotësuar kuotën e kërkuar me Ligj. 

Në periudhat e pjesës së dytë të vitit 2022, të gjitha Ministritë kanë raportuar për numrin e të punësuarve në përgjithësi dhe numrit të punësuarve të personave me aftësi të kufizuara dhe si rrjedhojë është identifikuar për secilën Ministri respektimi i Ligjit Nr. 03/L-019 për Aftësimin, Riaftësimin Profesional dhe Punësimin e Personave me Aftësi të Kufizuara. (shënimet e detajuara janë prezantuar më lartë te kuota e punësimit. 

Statusi i përparimit: Identifikimi është zbatuar  
3.1.3. Ndermirën veprime për të siguruar qasje në institucione për të punësuarit me aftësi të kufizuara.
Përshkrimi i arritjes Në periudhën e fundit raportuese MFPT ka raportuar se lidhur me ndërmarrjen e veprimeve për të siguruar qasje në institucione për të punësuarit me aftësi të kufizuara, MFPT funksionon në disa objekte të ndryshme.
Objekti i Ndërtesës së Qeverisë, konkretisht në Zyrën e Kryeministrit, qasja është e plotë.

Objekti pranë Hotel Grand – qasja është plotë në katin e parë, mirëpo jo edhe në katin e dytë dhe të tretë, për shkak të mungesës së ashensorit. Sidoqoftë, në mënyrë që të sigurohet  qasje e plotë për punëtorët me aftësi të kufizuara dhe për qytetarët është bërë sistematizimi i  zyrave i tillë që të sigurohet qasja direkt në katin e parë.

Objekti pranë Hotel Sirius ka pjesërisht qasje pasi që kemi të bëjmë me objekt të kontraktuar me qira, ku mundësitë e ndërhyrjes janë të kufizuara. MFPT do të sigurohet që në kontraktimet e ardhshme, kusht paraprak do të jetë që objekti të sigurojë qasje të plotë për persona me aftësi të kufizuara.

Objekti tek “Qafa” në Prishtinë, në të cilin është i vendosur Departamenti i Politikave Sociale dhe të Familjes, fatkeqësisht nuk ka qasje të plotë, kjo për shkak se zyrat janë të vendosura në katin e dytë dhe nuk është e mundur vendosja e ashensorit.

Objektet në zyrat rajonale kanë pjesërisht qasje.
Objekti dhe zyrat e Ministrisë se Administrimit dhe Pushtetit Lokal raportohet se qasja është e plotë.

Objekti dhe zyrat e Ministrisë se Drejtësisë qasja është e plotë.
Objekti dhe zyrat  e Ministrisë të Punëve të Jashtme dhe Diasporës qasja është e plotë.
Në kuadër të Drejtorisë për Menaxhimin e Objekteve te Policisë së Kosovës, prej 101 objekteve të PK-së  87 kanë qasje ndërsa vetëm 14 objekte nuk posedojnë rampa për qasje (është  duke u shqyrtuar mundësia që në vitin e 2023 të punohet në rregullimin e qasjes për këto 14 objekte.

Objekti dhe zyrat e ish MMPHI tash Ministria e Infrastrukturës qasja është e plotë me përjashtim të objektet dhe qendrave për patentë shofer nuk e kane të mundur qasjen.
Në kuadër të këtij aktiviteti janë identifikuar objektet me apo pa qasje por aktiviteti si i tillë konsiderohet se nuk është zbatuar pasi që nuk raportohet se janë ndërmarr veprime konkrete për të siguruar qasje në institucionet ku mungonte qasja për personat me aftësi të kufizuara.

Statusi i përparimit: Nuk është zbatuar (kjo vlen për objektet të cilat nuk kishin qasje) 
Aktiviteti 3.2. 
· Obligohet inspektorati i punës për inspektimin e zbatimit te ligjit nga ana e institucioneve për punësimin e PAK. 

Përshkrimi i arritjes MFPT ka raportuar se lidhur me obligimin e Inspektoratit të Punës, për inspektimin e zbatimit të ligjit nga ana e institucioneve për punësimin e PAK, fatkeqësisht inspektorati nuk mban të dhëna të veçanta specifike. MFPT ka  informuar inspektoratin e punës lidhur me inspektimin e zbatimit të ligjit nga ana e institucioneve për punësimin e PAK. 
Ndërkohe është lëshuar  një qarkore/informatë publike për obligimin e zbatimit të këtij ligji e cila mund të gjendet në linkun në vijim:  https://mf.rks-gov.net/page.aspx?id=1,2,1261.
Statusi i përparimit: Zbatuar
Komponenti 4 – QASJA 
Përshkrimi i arritjes: Nga raportet e pranuara nga Ministria e Infrastrukturës jemi njoftuar për vendimin e Qeverisë së Republikës së Kosovës me Nr. 05/56 të datës 26.01.2022 paragrafi 1, në të cilin thuhet - Ndryshohen dhe plotësohen pikat 2.70, 2.155 dhe 2.156 të vendimit të Qeverise Nr. 02/50 të datës 23.12.2021, si vijon “Udhëzimi Administrativ Nr.33/2007 për Kushtet Teknike të Objekteve Ndërtimore për Qasjen e Personave me Aftësi të Kufizuara mbetet në fuqi deri në nxjerrjen e Udhëzimit të ri Administrativ që rregullon këtë çështje”.

Po ashtu, Ministria e Infrastrukturës raporton se është hartuar qarkorja për zbatimin e Udhëzimit Administrativ nr.33/2007 dhe gjatë muajit gusht 2022, pasi  që ishte aprovuar nga Zyra e Ministrit menjëherë është dërguar në institucionet komunale.
Statusi i përparimit: Zbatuar 
QASJA në kuadër të ofrimit të interpretëve në gjuhën e shenjave

Më poshtë janë të paraqitura disa të dhëna të shërbimeve të gjuhës së shenjave të ofruara nga interpretët profesionist të gjuhës së shenjave, nga Zyra për Qeverisje të Mirë / Zyra e Kryeministrit (ZQM/ZKM) në bashkëpunim me Shoqatën Kosovare të Shurdhërve (ShKSh) gjatë periudhës Janar – Nëntor 2022. Të dhënat janë mbledhur nga lista e prenotimeve dhe lista e pagesave për shërbimet e ofruara. Gjatë kësaj periudhe janë gjithsej 1949 prenotime nga komuniteti i të shurdhërve dhe janë ofruar 4449 orë shërbime në vlerë prej 44.490 euro të interpretimit të gjuhës së shenjave në institucionet publike. Për më shumë ju lutem shihni tabelat me poshtë. 
Shënim: Këto të dhëna janë të mbledhura nga lista e prenotimeve dhe lista e pagesave si dhe nuk është bërë ndonjë analizë për çështje të caktuara. 

Numri i prenotimeve

Tabela 1. Orët e shërbimeve në gjuhën e shenjave të ofruara

Bazuar në tabelën nr. 1, gjatë muajit janar janë ofruar 168, prenotime, gjatë muajit shkurt 183, gjatë muajit mars 212, gjatë muajit prill 188, gjate muajit maj 156, gjatë muajit qershor 212, gjatë muajit korrik 191, gjate muajit gusht 123, gjate muajit shtator 154, gjate muajit tetor 179, gjate muajit nëntor 183 si dhe gjate muajit dhjetor 152 gjithsejtë prenotime te ofruara

Tabela 2. Orët e Shërbimeve të ofruara ne Periudhën Janar-Dhjetor

Bazuar në tabelën nr.2 janë të paraqitura orët e shërbimeve të ofruara për periudhën janar-dhjetor ku në janar janë ofruar 342 orë, në shkurt 396 orë, në mars 478 orë, në prill 429 orë, në maj 386, në qershor 473 orë, në korrik 402 orë, në gusht 307 orë, në shtator 367 orë, në tetor 416 orë, në nëntor 453 orë si dhe në dhjetor 490 orë gjithsejtë.

Tabela 3. Shuma e shërbimeve te ofruara ne periudhën Janar-Dhjetor

Tabela nr.3 paraqet numrin e përgjithshëm të shërbimeve të ofruara në €, ku gjatë muajit janar janë ofruar 3420€, gjatë muajit shkurt 3960€, gjatë muajit mars 4780€, gjatë muajit prill 4290€, gjatë muajit maj 3860€, gjatë muajit qershor 4730€, gjatë muajit korrik 4020€, gjatë muajit gusht 3070€, gjatë muajit shtator 3670€, gjatë muajit tetor 4160€, gjatë muajit nëntor 4530€ si dhe gjatë muajit dhjetor 4190€

Tabela 4. Numri i përgjithshëm i shërbimeve
Shërbimet e ofruara në baza mujore në bazë të gjinisë dhe në bazë të tabelës 36% e përfituesve të shërbimeve janë të gjinisë femërore dhe 64% të gjinisë mashkullore. 

Suazat interpretuese

Tabela 5.  Ndarja e shërbimeve në bazë të suazave të ndryshme

Në bazë të tabelës Nr.5 numri më i madh i shërbimeve në gjuhën e shenjave është ofruar për shërbimet në QKMF me 24%, Komuna 24%, Spitale rajonale 8%, QKUK 5%, Ministri 19%, dhe të tjera 23%. 

Po ashtu, Zyra për Qeverisje të Mirë/Zyra e Kryeministrit me mbështetjen e Misionit të OSBE-së në Kosovë ka punuar në përmirësimin e funksionalitet të përgjithshëm të Platformës Online për konsultimet me publikun, me theks të veçantë në qasjen e personave me aftësi të kufizuara te kjo platformë. Patjetërsueshëm që kjo do të ndikoj në përmirësimin e gjithë përfshirjes duke u mundësuar personave të shurdhër dhe atyre të verbër për tu qasur dhe mundësi për të kontribuar në bërjen e politikave dhe legjislacionit. Ne kuadër të kësaj nisme janë prezantuar video promovuese për qasje në platformën për konsultime me publikun për personat me aftësi të kufizuara  https://konsultimet.rks-gov.net/
Aktiviteti 4.1. 

4.1.1. Të rregullohet qasja fizike në objektet/qendrat për patentë shofer (ndërtesat ku organizohen provimet për tu pajisur me patentë shofer); 

Përshkrimi i arritjes Në raportin e dorëzuar nga Ministria e Infrastrukturës thuhet se janë në kontakt me njësitë regjionale si Prishtinë, Mitrovicë dhe Prizren për realizimin e qasjes fizike në objektet përkatëse për personat me aftësi të kufizuar.

Janë identifikuar objektet që nuk kanë qasje për persona me aftësi të kufizuar, objektet e qendrave për patentë shofer. Më tutje në pjesën e raportit në të cilën prezantohen sfidat dhe vështirësitë gjatë zbatimit të aktiviteteve raportohet se një pjese e objekteve janë të marra me qira dhe janë në proces për të realizuar qasjen fizike për këtë kategori përmes qiradhënësve. Është diskutuar me qiradhënësit për ndërtimin e pjerrinave ose pajisjeve për qasje më të lehtë dhe fleksibile në qendrat për patentë shofer për persona me aftësi të kufizuar. Po ashtu, këto paraqesin edhe investime të cilat qiradhënësit nuk i kanë parapare për këtë vit, ku aksionar të stacioneve janë Komunat në të cilat janë te vendosura njësit për patentë shofer. 

Statusi i përparimit: Nuk është zbatuar (megjithatë, ka zotime se qasja fizike do të rregullohet në të ardhmen). 
4.1.2. Brenda auto shkollave, të ketë edhe një automjet të qasshëm (me pajisje ndihmëse për vozitje) për personat me aftësi të kufizuara në tërë komunat e Republikës së Kosovës; 

Grupi punues për hartimin e UA për licencimin për auto-shkolla të përfshijë edhe qasjen për personat me aftësi te kufizuara (në ndërtesë dhe automjete). 

Përshkrimi i arritjes Ministria e Infrastrukturës raporton të ketë filluar procedurat për hartimin e koncept dokumentit për ndryshimin e ligjit për patentë shofer, në ndryshimet e ligjit do të mbulohet edhe kjo fushë.

Bazuar në ligjin aktual nr. 05/L-064 për Patentë Shoferi neni 5 pika 1 paragrafi 1 thotë: Aftësimi i kandidatëve me aftësi të kufizuara mund të kryhet me automjet të adoptuar, i cili mund të jetë në pronësi të kandidatit, të shoqatës së personave me aftësi të kufizuara apo i huazuar.

Më tutje në pjesën e raportit në të cilën prezantohen sfidat dhe vështirësitë gjatë zbatimit të aktiviteteve është raportuar se gjatë takimit me shoqatën e auto shkollave është diskutuar që së paku një auto shkollë në regjion të ketë një automjet të adaptuar për personat me aftësi te kufizuar (sipas mundësive), pasi që ligji nuk i obligon për një gjë te tillë.

-  Legjislacioni aktual nuk lejon hapësirë që të detyrohen auto-shkollat të posedojnë automjet për personat me aftësi të kufizuara prandaj ky aktivitet mund të konsiderohet pjesërisht i zbatuar deri në ndryshimet e ligjit. 
Statusi i përparimit: Pjesërisht i zbatuar 
Aktiviteti 4.2. 

4.2.1. Të furnizohet aeroporti i Prishtinës me karroca standarde që përdoren brenda aeroplanit për vendosje dhe zhvendosje të personave me aftësi të kufizuara, sikurse në çdo aeroport tjetër në rajon dhe më gjerë; 

Përshkrimi i arritjes ANP Adem Jashari informon se në lidhje me shërbimet e lëvizshmërisë së reduktuar të udhëtarëve në ANP “Adem Jashari” LKIA, që nga fillimi i Ndërtesës së Terminalit në Nëntor 2013, ofron një shërbim të detajuar të pasagjerëve me lëvizshmëri të reduktuar (Passenger Reduced Mobility Services) plotësisht në përputhje me Rregulloren e BE-së (EC) Nr. 1107/006 e cila është në standardet mbarë botërore për transport të aviacionit civil.

Madhësia e kabinës së avionit (sipas llojit të avionit gjithashtu) dhe karriget me rrota standarde për transportin e pasagjerëve nga toka deri në derën e avionit janë gjithmonë gati dhe në shërbim të PRM-ve.

Sigurisht, këto shërbime ofrohen me miratimin dhe koordinimin e Linjave Ajrore. Informacione më të hollësishme janë në dispozicion në faqen tonë të internetit dhe aplikacionet celulare. Ato janë të qasshme nëpërmjet 
http://www.airportpristina.com/special-service
Megjithatë, personat me aftësi të kufizuara të cilët janë shfrytëzues të karrocave raportojnë se mungojnë karrocat adekuate për lëvizje brenda aeroplanëve dhe se kjo ishte kërkesa e tyre fillestare e cila është specifikuar në Kalendarin e aktiviteteve për vitin 2022.
Statusi i përparimit: Nuk është zbatuar (megjithëse brenda aeroportit ka shërbime për personat me lëvizshmëri të reduktuar). 
4.2.2. Zyra informuese për pasagjerë të pajiset me një tabletë (I-Pad) për komunikim me interpretuesin e gjuhës së shenjave (përmes kësaj pajisje kontaktohet shërbimi i interpretuesve të gjuhës së shenjave) 

Përshkrimi i arritjes ANP raporton se  ANP Adem Jashari në “Information Desk” (Këndi Informues) të aeroportit tonë ka të vendosur tabletët për komunikim me interpretuesin e gjuhës së shenjave (në mungesë të një aplikacioni vendor, ne në tabletë janë instaluar aplikacionet e gjuhës së shenjave ndërkombëtare).

Statusi i përparimit: Zbatuar
Aktiviteti 4.3. 

· Trafiku ndër-urban, autobusët, të sigurojnë qasshmëri (të përshtatin autobusët me rampa/pjerrina, informim në audio) për Persona me Aftësi të Kufizuara; 

Përshkrimi i arritjes Ministria e Infrastrukturës ka formuar ekipin punues  për hartimin e draftit fillestar të projekt ligjit për plotësimin dhe ndryshimin e ligjit për transportit rrugor përkatësisht  është duke u punuar në hartimin e draftit fillestar dhe mandej  për ta përcjellë në diskutim publikë për komente eventuale dhe më pastaj  për  miratim në Qeveri, sipas vendimit me nr. Protokolli 1537 të datës 24.02.2022.
Më tutje, ministria raporton se janë organizuar takime të grupit punues. Grupi punues është duke bërë analizimin e direktivave dhe rregulloreve të BE-së,  të cilat do të përfshihen në draft udhëzimin administrativ për krijimin e kushteve teknike te mjetet e transportit publik dhe të drejtave të udhëtarëve në përgjithësi, por në mënyrë të veçantë personave me nevoja te veçanta. Ne kuadër të  procesit të licencimit do të  përcaktohet që në kuadër të kritereve teknike të autobusëve të kenë kushtet  dhe  infrastrukturën  për  të  mundësuar  marrjen,  zbritjen dhe informimin  e  personave me nevoja të veçanta.
Megjithëse është shumë inkurajuese iniciativa, formimi i grupit punues, takimet e mbajtura dhe planifikimi që të përfshihen në procesin e licencimit kriteret e qasjes për personat me aftësi të kufizuara, ky aktivitet konsiderohet se është zbatuar vetëm pjesërisht pasi që nuk është raportuar për asnjë veprim konkret në drejtim të krijimit të qasjes sikur që ishte prezantuar në planin e aktiviteteve. 

Statusi i përparimit: Pjesërisht i zbatuar 
Aktiviteti 4.4. 

· Në procesin e licencimit të përfshihet kriteri për operatorët e taksive të posedojnë së paku një veturë të qasshme (me  rampë/pjerrinë) e cila u mundëson transportin edhe të personave me aftës të kufizuar; 

Përshkrimi i arritjes Ministria e Infrastrukturës ka raportuar se komuna me akt nënligjor përcakton kriteret për dhënien dhe revokimin e licencës për ushtrimin e veprimtarisë së transportit rrugor të udhëtarëve në territorin e komunës së sajë . sipas nenit 7 te Ligjit për transportin rrugor.
Sipas Ligjit të lartpërmendur Ministria e Infrastrukturës nuk ishte përgjegjëse (kompetente) për të zbatuar këtë aktivitet, megjithatë, ne nuk kemi pranuar informata nëse është ndërmarrë ndonjë veprim konkret nga komunat për përfshirjen e kritereve të kërkuara në procesin e licencimit të operatorëve të taksive prandaj ky aktivitet konsiderohet se nuk është zbatuar.    
Statusi i përparimit: Nuk është zbatuar (mungojnë informatat nga komunat) 
Aktiviteti 4.5. 

· Në 5 Komuna të Kosovës do të identifikohen pengesat/barrierat dhe vlerësohet qasshmëria e një rrugë/ambienti të hapur apo sheshi, me dizajnë dhe kosto; 
Përshkrimi i arritjes Ministria e Administrimit të Pushtetit Lokal ka raportuar ecurinë e punës në 5 komunat, fillimisht për identifikimin e pengesave/barrierave dhe deri te vlerësimi i qasshmërisë së rrugëve-ambienteve të hapura apo shesheve, me dizajn dhe kosto. Pesë komunat e përfshira në këtë aktivitet janë Peja, Gjilani, Gjakova, Mamusha dhe Mitrovica e Jugut.

Ministria e Administrimit të Pushtetit Lokal, në bashkëpunim me Zyrën për Qeverisje të Mirë/ZKM, Ministria e Mjedisit, Planifikimit Hapësinor dhe Infrastrukturës dhe përfaqësues nga Shoqata Kosovare e të Shurdhërve dhe HandiKOS, kanë takuar kryetarë të komunave të lartpërmendura. 
Grupi Punues në Pejë

GP kishte në fokus personat me aftësi të kufizuar, respektivisht vetëm aspektin e qasjes në të gjitha shërbimet e personave me aftësi të kufizuar në institucionet publike, për të cilat edhe janë raportuar pengesat në këtë drejtim, mirëpo në komunën e Pejës janë paraqitur vetëm si objekte dhe nuk janë specifikuar se cilat janë ato objekte prandaj raportimi është i mangët. 

GP ka identifikuar numrin e objekteve me qasje dhe pa qasje për PAK

· 22 objekte të cilat kanë qasje fizike për PAK;

· 11 objekte që nuk kanë fare qasje për PAK;  

· Numri i shkollave të identifikuara në mungesë të qasjes fizike-qasjes në shërbime janë 4 shkolla;

· Objekte shëndetësore, kulturore- QKMF-të kanë qasjen fizike, ndërsa sa i përket objektit kulturor, mungon qasje në Galeri.

Në këtë drejtim, nga vizita e institucioneve si MAPL, MMPHI, Handikos dhe Shoqata e të shurdhërve të Kosovës, ka prezantuar edhe një projekt propozim për qasjen e personave të shurdhër në ueb faqen e komunës, me qëllim që të fillon edhe në këtë komunë një hap që i ndihmon këtij komuniteti.  
Grupi Punues në Komunën e Gjakovës

Me Vendimin e Kryetarit të Komunës Z. Adrian Gjini është themeluar Grupi Punues në përbërje prej 7 anëtarëve per Zbatimin e Kalendarit te Aktiviteteve të vitit 2022 për Personat me aftësi të kufizuar. 

Grupi punues i Komunës se Gjakovës në përbërje prej 7 anëtarëve  është bazuar në Kalendarin e Aktiviteteve të vitit 2022 ku komunat janë kompetente ne Aktivitetin 4.5 në identifikimin e pengesave /qasshmërisë të objekteve publike e private. 

GP ka vizituar 46 institucione arsimore  (shkolla të mesme të ultë, shkolla të mesme të larta,) 25 qendra të mjekësisë familjare dhe 27 objekte të institucioneve publike e private ku është vlerësuar se janë më të frekuentuara nga qytetarët. Nga 46 shkollat që GP i ka vizituar, asnjë nga to nuk i plotëson kriteret sipas standardeve, shkollat e kanë qasjen për PAK në hyrje të shkollave dhe vetëm një shkollë nuk e ka as qasjen në hyrje por asnjë nga to nuk është e pajisur me ashensor që çdo nxënës të ketë mundësi për qasje në katet e epërme të objekteve, dhe nga 46 shkollat, asnjëra nuk kishte tualetet e përshtatura për PAK.

Ndërsa, nga 25  objektet e QMF  të cilat janë identifikuar nga GP,  vetëm njëra ka ashensor,  sipas vlerësimeve këto objekte të gjitha i plotësojnë kushtet sipas standardeve që posedojnë në hyrje me qasje për PAK. Ndërsa nga 52 objektet e institucioneve publike e private që janë identifikuar, vetëm 7 nga to i plotësojnë kushtet sipas standardeve që posedojnë hyrjen me qasje për PAK, qasjen në katet e larta të objekteve dhe tualetet për PAK 

Trotuaret:

Në Komunën e Gjakovës, përkatësisht në zonën urbane shumica e vendkalimeve për këmbësorë, nuk kanë pjerrina adekuate të cilat mundësojnë qasjen e personave që lëvizin me karrocë, po ashtu në as një trotuar nuk ka shirita me gunga që ndihmojnë personat e verbër për orientim.

Në këtë aspekt, trotuareve në qytete dhe fshatra ju duhet që të kenë pjerrina në vend kalime të këmbësorëve, si dhe të pajisen me shirita me gunga për persona të verbër.

Sinjalizimi:

Në shumicën e vend parkimeve publike, mungojnë shenjat vertikale dhe horizontale të cilat tregojnë vendet e rezervuara për persona me aftësi të kufizuara, vetëm një udhëkryq me semafor është i pajisur me sinjale akustike që shërbejnë për personat e verbër, udhëkryqet tjerë duhet që të pajisen me këto sinjale të cilat I mungojnë komunës. 

Transporti:

Në linjën e transporti urban, përkatësisht në autobusë ka vende të rezervuar për persona me aftësi të kufizuara, mirëpo nuk janë të liruar plotësisht nga pagesa e biletave, pra nuk trajtohen si kategori e veçantë.  

Grupi punues ka identifikuar objektin e Qendrës per Punë Sociale sipas nevojave per PAK dhe ka bërë vlerësimin e qasjes në objektin e QPS.

Grupi Punues në Komunën e Gjilanit

Grupi Punues (GP), në  Komunën e Gjilanit është krijuar me vendimin e kryetarit të Komunës, në përputhje me Ligjin për Vetëqeverisje Lokale dhe Statutin e Komunës, mbështetur në Vendimin e Kryeministrit për PAK, viti 2022 si vit i shpallur për PAK.  

Me qëllim që të gjithë personat me aftësi të kufizuara të jetojnë në mënyrë të pavarur dhe të marrin pjesë plotësisht në të gjitha sferat e jetës, GP ka vizituar 32 institucione arsimore  (shkolla të mesme të ultë, shkolla të mesme të larta, Universitetin Publik) dhe 42 objekte të institucioneve publike e private të cilat janë vlerësuar më të frekuentuara nga qytetarët. 

Nga 32 shkollat që janë vizituar, asnjë nga to nuk i plotëson kriteret sipas standardeve, 31 nga 32 shkollat e kanë qasjen për PAK në hyrje të shkollave dhe vetëm një shkollë nuk e ka as qasjen në hyrje, por asnjë nga to nuk është e pajisur me ashensor që çdo nxënës të ketë mundësi për qasje në katet e epërme të objekteve, dhe nga 32 shkollat, vetëm 7 shkolla kanë tualetet për PAK.

Ndërsa, nga 42 objektet e institucioneve publike e private që janë identifikuar, vetëm 4 nga to i plotësojnë kushtet sipas standardeve që posedojnë hyrjen me qasje për PAK, ndërsa qasjen në katet e larta të objekteve dhe tualetet për PAK mungojnë. Ndërsa vetëm një objekt nuk ka qasje as në hyrje, që do të thotë se nga 42 objekte 37 të tjera posedojnë qasjen në hyrje të objekteve jashtë standardit. 

Nga këto 42 objekte, 18 nga to janë identifikuar si objekte pa ashensor për PAK,  derisa 9 objekte nga 42 janë 1 katëshe dhe si rezultat nga 42 objektet vetëm 15 kanë ashensor për tu mundësuar qasje në katet e epërme personave me aftësi të kufizuar, nga ky numër i objekteve (42) vetëm 10 nga këto objekte i plotësojnë kushtet me tualete të përshtatshme për PAK (në shtojcën e raportit do i bashkëngjitet tabela me të dhëna sipas objekteve). 

Grupi Punues në Komunën e Mitrovicës së Jugut 

Sa i përket raportit të përgjithshëm nga GP në komunën e Mitrovicës së Jugut përveç Shkollës Model “Ismail Qemajli”, asnjë shkollë tjetër nuk i plotëson kriteret të cilat janë të përcaktuar.

Në Komunën e Mitrovicës së Jugut janë 28 Shkolla Fillore dhe 4 Shkolla të Mesme, si dhe 1 Kopshte Publike, si dhe Shkolla e Muzikës, ‘Tefta Tashko’.

Në këtë drejtim, komuna e Mitrovicës së Jugut, në muajin Dhjetor 2022 ka filluar Renovimin e objektit të komunës ku është planifikuar edhe ashensori, me qasjen e PAK, gjithashtu edhe me qasje sipas standardeve në pjerrina, shërbime dhe tualete. 

              Grupi Punues në Komunën e Mamushës 
Grupi Punës nga Komuna e Mamushës ka arritur të vizitoj nga afër të gjitha objektet me qëllim që të jenë më të saktë në  identifikimin e barrierave që  kanë personat me aftësi të kufizuar.

Me qëllim që të gjithë personat me aftësi të kufizuara të jetojnë në mënyrë të pavarur dhe të marrin pjesë plotësisht në të gjitha sferat e jetës, si grup është dhe janë  vizituar 8 institucione të komunës  (objekti i komunës, 4 fabrika,  shkolla e mesme e ultë, shkolla e mesme e larte,) 1 qendër të mjekësisë familjare dhe 5 objekte private të cilat janë  vlerësuar se janë më të frekuentuara nga qytetarët. 

Nga 2 shkollat që janë vizituar, asnjë nga të dyjat nuk i plotëson kriteret sipas standardeve, shkollat e kanë qasjen për PAK në hyrje të shkollave,  por asnjë nga to nuk është e pajisur me ashensor që çdo nxënës të ketë mundësi për qasje në katet e epërme të objekteve, dhe nga 2 shkolla,  asnjëra nuk kanë tualetet për PAK.

Ndërsa,  1 objekt i QKMF  i cili është identifikuar ka ashensor,  e cila i plotëson  kushtet sipas standardeve për qasjen e PAK. 

Sa i përket 7 objektet e institucioneve publike e private që janë identifikuar, të gjitha nga 7 objektet i plotësojnë kushtet sipas standardeve që posedojnë në hyrje në qasje për PAK, ndërsa qasjen në katet e larta të objekteve dhe tualetet për PAK nuk i plotësojnë kushtet.

Komuna e Mamushës deri me tani nuk ka pasur subvencionime për persona me aftësi të kufizuara por kjo është planifikuar në agjendën e vitin 2023. 
Statusi i përparimit: Në proces të zbatimit
Aktiviteti 4.5.1 Komunat e vizituara, kanë nxjerr vendime për formimin e komisionit për identifikimin e barrierave/pengesave për PAK në institucionet publike dhe private.  
Përshkrimi i arritjes MAPL ka raportuar se fillimisht janë nxjerr vendime për caktimin e grupeve punuese për hartimin e Planit te Veprimit për Persona me Aftësi te Kufizuara 2022-2024 me konkretisht nga komunat: Pejë, Mitrovice, Gjilan, Mamushë, Gjakove.
Raportohet se Grupet punuese janë krijuar me vendimin e kryetarëve të komunave dhe me kërkesë të MAPL-së, në lehtësinë e funksionimit si grup deri në identifikimin e pengesave për PAK.  GP përbëhet nga përfaqësuesit e drejtorive, zyrave dhe njësive komunale  si dhe OJQ –të lokale që kanë përgjegjësi për identifikimin e barrierave në qasje për PAK. 

Grupet punuese janë me strukturë mirë të konceptuar dhe në përbërje ka përfaqësues të drejtorive të përfshira drejtpërdrejt në ofrimin e mbrojtjen e të drejtave të njeriut, çështje të lidhura me arsimin, shëndetësinë dhe shërbimet sociale. Të dhënat mbi identifikimin e barrierave/pengesave nga ana e grupeve punuese janë të prezantuara më lartë, në pikën 4.5.  kurse informata ne detale mund të sigurohen nga raporti i MAPL.  
Ky aktivitet konsiderohet i zbatuar pasi që janë nxjerrë krijuar grupet punuese, janë identifikuar barrierat/pengesat dhe sidomos për arsye se grupet janë ende funksionale dhe vazhdojnë me punën e tyre në shërbim të qytetarëve me aftësi të kufizuara. .
Statusi i përparimit: Zbatuar 
Aktiviteti 4.6. 

· Zhvillimi i sinjalistikës vizuale dhe auditive me qëllim udhëzimin e personit me aftësi të kufizuara intelektuale dhe autizëm.
Përshkrimi i arritjes Aktiviteti 4.6 konsiderohet i pa përmbushur për vitin 2022.
Statusi i përparimit: Nuk është zbatuar 
Komponenti 5 – MIRËQENIA SOCIALE 
Aktiviteti 5.1. 
· Ligji për kodin doganor dhe të akcizave të Kosovës, të përfshijë edhe shoqëruesit e fëmijëve dhe të rriturve me aftësi të kufizuar të cilët nuk kanë mundësi të ngasin veturë dhe të ju mundësojë lirimin nga importi dhe akciza për vetura për nevoja personale; 

Përshkrimi i arritjes MFPT ka raportuar se lidhur me lirimin nga dogana, dispozitat përkatëse janë paraparë në draft Ligjin për të Drejtat, Vlerësimin, Trajtimin dhe Njohjen e Statusit, Shërbimet dhe Përfitimet për Personat me Aftësi të Kufizuar, ku është përcaktuar ndër të tjera: 

“Personi me aftësi të kufizuara, ose prindi apo kujdestari ligjore lirohen nga tatimi doganor, akciza dhe TVSH për importin e automjetit dhe pajisjeve ndihmëse për përdorim prej tyre, një herë në një periudhë prej shtatë (7) vitesh.

Mënyra e përcaktimit të përfituesve që kanë të drejtë të përfitojnë nga lirimi i taksave doganore për automjete do të përcaktohet me akt nënligjorë të nxjerr nga Qeveria”.
Statusi i përparimit: Në proces të zbatimit

Aktiviteti 5.2. 

· Të lirohen nga dogana dhe akciza edhe automjetet të shoqatave të personave me aftësi të kufizuar të cilat janë të qasshme dhe të përshtatura për ofrimin e shërbimeve; 
Përshkrimi i arritjes MFPT ka raportuar se ekipi përgjegjës është duke e shqyrtuar përfshirjen e lirimit nga dogana dhe akciza edhe të automjeteve të shoqatave të personave me aftësi të ku​fizuar të cilat janë të qasshme dhe të përshtatura për ofrimin e shërbimeve.

Më tej  MFPT ka raportuar se lirimi nga dogana dhe akciza edhe i automjeteve të shoqatave të personave me aftësi të kufizuar të cilat janë të qasshme dhe të përshtatura për ofrimin e shërbimeve ishte subjekt i diskutimit të grupit punues, ndërsa janë duke u vlerësuar mundësitë në lidhje me realizimin e saj.
Megjithëse kishte takime në të cilat është diskutuar dhe shqyrtuar kjo çështje, gjatë vitit 2022 nuk kishte ndonjë veprim konkret që të lirohen nga dogana dhe akciza edhe automjetet e shoqatave të personave me aftësi të kufizuar të cilat janë të qasshme dhe të përshtatura për ofrimin e shërbimeve, prandaj ky aktivitet konsiderohet se nuk është zbatuar. 

Statusi i përparimit: Nuk është zbatuar 
Aktiviteti 5.3. 

· Projektligji për Vlerësimin, Njohjen e Statusit, Përfitimet dhe Shërbimet për Personat me Aftësi të Kufizuar, të aprovohet dhe fillojë zbatimin; 
Përshkrimi i arritjes Lidhur me zbatimin e këtij aktiviteti MFPT ka raportuar se janë organizuar “punëtori” me OPAK dhe palët e tjera të interesit. Këto punëtori, sipas tematikës janë organizuar si në vijim: 

15 Shkurt 2022 – Është realizuar punëtoria informuese rreth procesit dhe hartimit të Draft-Projektligjit;

03 Mars 2022 - Njoftimi për vendimin dhe procesin e hartimit dhe finalizimit te projektligjit;

11 Mars 2022 - Shqyrtimi i Draftit të Projektligjit të hartuar nga Grupi Punues i kaluar dhe dakordimi për procesin e vlerësimit, statusit, shërbimeve dhe përfitimeve që do të përfshijë projektligji.

28 Mars 2022 - Shqyrtimi i raportit të dy eksperteve dhe rekomandimeve të dala nga punëtoria dhe ndarja e detyrave për përgatitjen e Draftit 1 të Projektligjit
MFPT ka raportuar se aktualisht, Projektligji për Vlerësimin, Njohjen e Statusit, Përfitimet dhe Shërbimet për Personat me Aftësi të Kufizuar është në kabinetin e Ministrit për shqyrtim.
Statusi i përparimit: Në proces të zbatimit.
Aktiviteti 5.4. 

· Të ri formatohen dhe të ngritën kapacitet e Komisioneve Vlerësuese për personat me aftësi të kufizuar; 
Përshkrimi i arritjes Ministria e Punës dhe Mirëqenies Sociale ka raportuar se komisioni  vlerësues   është  plotësuar  dhe  tani  funksionon në rregull që nga muaji Maj 2022. 
Në periudhën e fundit raportuese MFPT ka raportuar  se nga muaji janar 2022 deri në muajin tetor 2022 në skemën e pensioneve të pa aftësisë së përhershme  janë mbajtur 330 seanca dhe janë trajtuar 10777 raste, në skemën e kompensimit për paraplegjik dhe tetrapalegjik 59 seanca dhe në skemën e personave të verbër 16 seanca ( që të gjitha në shkallën e parë).

Komisionet mjekësore të shkallës së parë në skemën e pensioneve të pa-aftësisë së përhershme përbëhen nga 2 mjekë që janë staf i brendshëm i Divizionit të Komisioneve Mjekësore, ndërkohë që anëtari - mjeku i tretë mungon, deri në plotësimin e pozitës së lirë.  

Sa i përket skemës së personave të verbër dhe skemës së kompensimit për paraplegjik dhe tetraplegjik komisionet mjekësore funksionojnë me përbërje të plotë ashtu siç e parashohin dispozitat ligjore.
Statusi i përparimit: Në proces të zbatimit

Komponenti 6 – KULTURA DHE SPORTI 
f
Aktiviteti 6.1. Sporti
6.1.1. Mbështetja e programeve sportive për fëmijët me aftësi të kufizuara dhe përfshirja e sportit në arsimin e fëmijëve me aftësi të kufizuara. 

Përshkrimi i arritjes. Mbështetjen e programeve sportive për fëmijët me aftësi të kufizuar dhe përfshirja e sportit në arsimin fillor dhe të mesëm do të bëhet më anë të Librit të Sporteve Paralimpik si dhe trajnimeve rreth interpretimit të librit. Libri është në fazën e shtypjes dhe në muajin dhjetor 2022 do të bëhet promovimi I tij në Bibliotekën Kombëtare në Prishtinë. Në procesin e përgatitjes së librit kanë marr pjesë si  koordinator Z. Daut Tishuku, si autor Z. Ahmet Mahmutaj, profesor i edukimit fizik Prof. Bujar Turiaka, si Lektor Z. Enver Ulaj 
Po ashtu muajin Dhjetor 2022  menjëherë pas promovimit libri do të shpërndahet në shkolla dhe trajnimi i mësimdhënëseve do të filloj në vitin 2023.
Statusi i përparimit: Në proces të zbatimit

6.1.2. Trajnimi i instruktorëve të sportit për Personat me Aftësi të kufizuara (Organizatat do të identifikojnë në Projekt Propozim për cilat sporte).

Përshkrimi i arritjes. Trajnimi i instruktorëve të sportit për Personat me Aftësi të kufizuara janë organizuar gjatë kampingut në Durrës me Federatat Para olimpikë ku janë trajnuar 2 instruktor ne Disiplinat Global Volejboll i ulur, Basket me karroca, Tenis me karroce dhe Boca. I njëjti trajnim është mbajt para lojërave para–Sportive Kosova 2022 ne Akademinë e Kosovës për Siguri Publike në Vushtrri me Korrik 2022 ne disiplinat të ndryshme. Po ashtu për herë të parë në Athinë të Greqisë në muajin nëntor 2022 janë trajnuar 2 instruktor në Futbolli 5 (për të verbrit) Në Durrës janë trajnuar kryetaret e Federatave si dhe Asociacioneve ne total 10 persona. Ndërsa në Athinë të Greqisë, 2 instruktor.

Statusi i përparimit: Zbatuar
6.1.3. Sigurimi i pajisjeve sportive për sportet e personave me aftësi të kufizuara, përmes hartimit të një projekt propozimi.
Përshkrimi i arritjes: MKRS gjatë periudhës raportuese nuk ka publikuar thirrjen për pajisje dhe rrjedhimisht nuk ka siguruar pajisjet sportive në mënyrë të drejtpërdrejtë. Megjithatë, me qëllim të mbarëvajtjes së aktiviteteve para-sportive nga donatorët KFOR dhe OSCE janë siguruar pajisje themelore me të cilat janë realizuar aktivitete të ndryshme dhe gara të nivelit lokal.
Sasia e pajisjeve të siguruara sipas disiplinave sportive janë si në vijim: Volejboll te ulur 7 topa, Tavolina tenisi – 2 copë, Reketë tenisi 4 copë si dhe 5 topa, Futboll-Rrjeta të golave 2 copë, Topa futbolli 10, Topa të basketbollit 1, Reketë tenis 2 copë dhe 2 topa, Shah - 2 copë, Gol bar syza 12 copë.
Statusi i përparimit: Zbatuar
6.1.4. Inicimi i themelimi të garës së basketbollit në karroca (Me MKRS dhe Federatën e Basketbollit). 

Përshkrimi i arritjes Pas themelimit të klubeve të basketbollit dhe Federatës Paralimpike të Basketbollit me karrocë, në bashkëpunim me Komitetin Paralimpik janë organizuar dy gara, e para me datën 6 Prill 2022 në Parkun e Gërmisë në Prishtinë në të cilën kanë marrë pjesë 36 persona si dhe garën e dytë me datat 16 dhe 17 Shtator 2022 në Sheshin Zahir Pajaziti. 

Statusi i përparimit: Zbatuar
6.1.5. Përkrahja e organizimit të turnirit regjional të basketbollit në karroca (nga një ekip nga Shqipëria, Maqedonia e Veriut, Mali i Zi dhe Kosova). 

Përshkrimi i arritjes Sa i përket garave regjionale si Komitet Paralimpik janë kontaktuar vendet fqinje dhe bazuar në rrethanat në mungesë të Komitetit Paralimpik Shqipëri jemi akorduar me Komitetin Paralimpik të Malit të Zi dhe menjëherë pas përfundimit të garave evropiane ekipi i Malit të Zi do të jetë mysafir në Prishtinë me qëllim të organizimit të turnirit regjional me karroca. Ky turnir planifikohet të mbahet në mesin e muajit dhjetor 2022. 

Pasi që edhe pas kërkesës MKRS nuk ka dërguar informata nëse është realizuar turniri, ky aktivitet konsiderohet se nuk është zbatuar.  
Statusi i përparimit: Nuk është zbatuar.
6.1.6. Pjesëmarrja e Personave me aftësi të kufizuara në lojërat paralimpike duke mbështetur programet trajnuese për sportistët.

Përshkrimi i arritjes Lidhur me zotimet e sajë për vitin 2022 - Vit i personave me aftësi të kufizuar, MKRS ka ndarë 100 mijë Euro mbështetje vjetore për Komitetin Paralimpik të Kosovës dhe 40 mijë Euro për Federatën e Sportit për të Verbër. 

Në përputhje me zotimin qeveritar, MKRS ka nënshkruar memorandumin e bashkëpunimit me Znj. Njomza Eminin, kryetare e Komitetit Paralimpik të Kosovës. Shuma e mbështetjes vjetore për këtë organizatë sportive të personave me aftësi të kufizuar është 100 mijë Euro. Ndërsa vlera e memorandumit të nënshkruar me Z. Rinor Ymerin, kryetar i Federatës së Sportit për të Verbër është 40 mijë Euro. 

Në raportin e dytë, MKRS ka raportuar se është organizuar kamping ku janë bërë përgatitjet e duhura të shumicës së disiplinave që do të zhvillohen garat në lojërat para-sportive. Kampingu përgatitor është mbajtur me datë 9-12 Qershor 2022. Lojërat paralimpike janë mbajtur me 16 -17 korrik të 2022 në Akademinë për Siguri Publike në Vushtrri. Ne prani të Kryeministrit Kurti, Ministrit të Ministrisë së Kulturës Z Ceku, zv. Ministra e shumë përfaqësues të organizatave ndërkombëtare dhe pjesëmarrës kanë qenë 520 persona. Garat janë mbajtur në disiplina të ndryshme; vrapim me karroca, basketboll paralimpik, volejboll i ulur, pingpong, gara e boçës, shahut, dhe me aktivitet e veçanta të vizatimeve dhe vallëzimit. 

Statusi i përparimit: Zbatuar
Aktiviteti 6.2. Teatri
6.2.1. Mbështetja e organizimit të një shfaqje teatrore në gjuhën e Shenjave;
Përshkrimi i arritjes Procesi i vlerësimit të projekteve është përfunduar nga komisioni vlerësues. 

Si rezultat i vlerësimit është konstatuar se nuk ka asnjë aplikim si projekt në këtë fushë prandaj ky aktivitet konsiderohet se nuk është zbatuar, por jo si përgjegjësi e MKRS por e OPAK dhe Organizatave të tjera të cilat nuk kanë aplikuar me projekte.
Statusi i përparimit: Nuk është zbatuar

6.2.2. Përfshirja e temës së aftësisë së kufizuar, në programin e Teatrit Kombëtar të Kosovës, përmes shpalljes së një konkursi për skenar teatror me temën ngritja e vetëdijes për mundësi të barabarta për të gjithë.  
Përshkrimi i arritjes Procesi i vlerësimit të projekteve është përfunduar nga komisioni vlerësues. 

Si rezultat i vlerësimit është konstatuar se nuk ka asnjë aplikim si  projekt në këtë fushë prandaj ky aktivitet konsiderohet se nuk është zbatuar, por jo si përgjegjësi e MKRS por në mungesë të aplikimit me projekte. 

Statusi i përparimit: Nuk është zbatuar.
Aktiviteti 6.3. Muzeu
6.3.1. Lehtësimi qasjes për personat me aftësi të kufizuara në institucionet e kulturës (muze, galeri, teatro, kinema, salla koncertesh dhe të tjera) dhe ndjekja e programeve të tyre përmes përdorimit të arritjeve të teknologjisë moderne; 
Lidhur me këtë aktivitet, departamenti i Kulturës dhe Trashëgimisë Kulturore raporton se: 

1. Teatri Kombëtar i Kosovës i cili aktualisht është jashtë përdorimit ka qasje për personat me aftësi te kufizuar, 

2. Galeria Kombëtare e Kosovës ka qasje

3. Galeria e Ministrisë se Kulturës ka qasje për personat me aftësi te kufizuar.

4. Muzeu Kombëtar ka qasje për personat me aftësi te kufizuar.

 Departamenti i Rinisë: Qendrat rinore të ndërtuara nga Ministria e Kulturës, Rinis dhe Sportit 

1. Gjilan -  Objekti i përfunduar ka qasje për personat me aftësi te kufizuar,

2. Lipjan   ( Magurë ) -  Objekti i përfunduar ka qasje për personat me aftësi te kufizuar,

3. Vushtrri - Objekti i përfunduar ka qasje për personat me aftësi te kufizuar,

4. Peje - Objekti i përfunduar ka qasje për personat me aftësi te kufizuar,

5. Gjakovë – Objekti është ne përfundim e sipër dhe ka qasje për personat me aftësi te kufizuar,

6. Kamenice – Rinovim i Objektit ka qasje për personat me aftësi te kufizuar,

7. Deçan - Objekti është në përfundim e sipër dhe ka qasje për personat me aftësi të kufizuar,

8. Ferizaj -  Objekti është ne përfundim e sipër dhe ka qasje për personat me aftësi te kufizuar,

Statusi i përparimit: Zbatuar
6.3.2. Sigurimi i qasjes dhe pajisja e muzeve (muzeut Kombëtar të Kosovës) me monitorë informues në gjuhën e shenjave, nga ana e Ministrisë së Kulturës  
Përshkrimi i arritjes MKRS ka raportuar vetëm se është në proces të prokurimit. Pas përfundimit të procesit, televizorët do të prokurohen dhe instalohen sa më shpejt që të jetë e mundur.
Statusi i përparimit: Ne proces të zbatimit. 

6.3.3. 
Plotësimi dhe rishtypi i Katalogut të Muzeut Kombëtar të Kosovës në alfabetin Braille me imazhe taktile.
Përshkrimi i arritjes Lidhur me këtë aktivitet MKRS ka raportuar se katalogu është finalizuar dhe se është dërguar për shtypje, në ditët e vijim pritet publikimi i tij. 

Statusi i përparimit: Në proces të zbatimit

6.3.4. Pajisja e Muzeut Kombëtar me një monitor që informon për gjuhën shenjave. Monitorë propozohet të vendosen edhe në Kompleksin e LSHP-së dhenë Muzeun Arkeologjik në Prizren.
Përshkrimi i arritjes Është në proces të prokurimit Pas përfundimit të procesit, televizorët do të prokurohen dhe instalohen sa më shpejt që të jetë e mundur.
Statusi i përparimit: Në proces të zbatimit
Aktiviteti 6.4. Ngritja e kapaciteteve
· Trajnimi dhe ngritja e kapaciteteve  për hartim, zbatim dhe menaxhim të projekteve të organizata dhe individëve me nevoja të veçanta për aplikim në fondet publike.

Përshkrimi i arritjes Procesi i vlerësimit të projekteve është përfunduar nga komisioni. projektet janë si me poshtë tek DIR
Statusi i përparimit: Në proces të zbatimit
Aktiviteti 6.5. Biblioteka
· Funksionalizimi dhe mbështetja e bibliotekës për personat e verbër. 

Përshkrimi i arritjes  Biblioteka e të verbërve të Republikës së Kosovës është themeluar në vitin1973. Në vitin 2004, Ministria e Kulturës, Rinisë dhe Sportit e riaktivizon BVRK “Syri Ynë” për zhvillim të veprimtarive të saja me Status të Bibliotekës së veçantë me seli në Prishtinë, rr. Nazim Gafuri nr. 280.
Biblioteka, menaxhohet dhe financohet nga Ministria e Kulturës, Rinisë dhe Sportit. 

Në BVRK punonjës kryen të gjitha punët brenda institucionit si; hartimi dhe zbatimi i programit të punës në BVRK, anëtarësimi i lexuesve, pasurimi me tituj të rinjtë, përpunimi fizik i librit, sistemimi i skedave, shërbimi i lexuesve brenda dhe jashtë bibliotekës, shkrimi i raporteve ditore, javore dhe tre mujore të punës.
Biblioteka posedon fondet e librave në katër teknika:
- në shkrim Braille:500, tituj 5.631, ekzemplar, 
- revista në shkrim Braille:127, tituj 701, ekzemplar,
- në shkrim standard: 621, tituj 861, ekzemplar, 

- në audio: 974, tituj,
- në PDF 1,426 tituj.
Ka rreth 100 lexues persona të verbër nga i gjithë territori i Kosovës të cilët i shërben me libra në formë fizike dhe digjitale.

Biblioteka e të verbërve të R. të Kosovës, "Syri ynë", Prishtinë, sipas Programit të Punës ka të paraparë zhvillimin e aktiviteteve me persona të verbër anëtar të gjitha OJQ ve të verbërve të Kosovës, nxënës nga QB, Xheladin Deda dhe lexues të BVRK.

Për vitin 2022, MKRS ka paraparë garën  X, tradicionale, Republikane në shkrim-lexim me persona të verbër e cila mbahet në kuadër të javës "Shkopi i bardhë",

Gjithashtu me datë 6 dhjetor 2022, në lokalet e Bibliotekës për të verbër të Republikës së Kosovës “ Syri ynë” është mbajtur Aktiviteti kulturor “Orë letrare”, e cila do të do të realizohet për nder të 3 Dhjetorit, Ditës ndërkombëtare të personave me Aftësi të Kufizuara.

Pjesëmarrësit në këtë Aktivitet janë Anëtarë dhe bashkëpunëtorë të Bibliotekë, persona të verbër dhe me shikim të dobësuar, të cilët merren me krijimtari Letrare dhe Muzikore.
Statusi i përparimit: Zbatuar
Aktiviteti 6.6. Filmi
6.6.1. Organizimi i javës së filmit për Persona me Aftësi te Kufizuar (me temë aftësinë e kufizuar);

Filmat ekzistues botëror me temë apo personazhe me aftësi të kufizuara shfaqen për 7 ditë në një kinema e cila ka qasje për personat me aftësi të kufizuara. 

Përshkrimi i arritjes Ne periudhën finale raportuese MKRS ka raportuar se në kuadër të thirrja për projekt propozime për art dhe trashëgimi kulturor 2022 është mbështetur projekti “Art Without Limit”.
Statusi i përparimit: Zbatuar
6.6.2. Shpallja e konkursit për skenarin e filmit dokumentar apo film të shkurtë me temë “Aftësinë e Kufizuar”. 
Përshkrimi i arritjes "Mundësi të Barabarta për të gjithë'' në fushën e filmit dokumentar është mbështetur projekti nga Shqipe Malushi “Jo Më”. Shuma e përkrahjes është 13 540 euro.
Statusi i përparimit: Zbatuar
6.6.3. Ministria e Kulturës si mbështetëse e “Dokufest” do ti rekomandoj drejtuesve të këtij festivali përfshirjen e filmave dokumentar me temë aftësinë e kufizuar. 
Përshkrimi i arritjes Lidhur me këtë aktivitet MKRS ka raportuar se aktiviteti ka përfunduar.
Ministri i Kulturës, Rinisë dhe Sportit z. Hajrulla Çeku, me datën 27 Qershor 2022 ka adresuar një letër rekomanduese drejtuar Drejtoreshës së Dokufestit, znj. Linda Llulla Gashi. 

Ne kuadër te edicionit te 21. Dokufest dhe programit te festivalit janë shfaq 3 filma me temën e aftësisë se kufizuar.

Emrat e filmave jane: 
1. Trinou, me regjisor Nejib Kthiri, Tunis/UK

2. Sparks of light, me regjisor Burim Haliti, Kosove

3. The black pelicans, me regjisor Luli Bitri, Shqipëri
Vlen te ceket se ne grupin prej 130 vullnetareve te festivalit, 16 prej tyre kanë qenë persona me aftësi të kufizuara. 10 prej tyre nga shoqata e Handikos dhe 6 nga shoqata Down Sindrom Kosova.

Statusi i përparimit: Zbatuar
Aktiviteti 6.7. Rini 
6.7.1. Organizimi i një kampi për të rinj në të cilin do të bëhet prezantimi i kulturës së të shurdhërve dhe gjuhës së shenjave (me pjesëmarrje gjithëpërfshirëse); 

Përshkrimi i arritjes Ky aktivitet ishte përfshirë në thirrjen publike “Mundësi të barabarta për të gjithë Art, Trashëgimi Kulturore, Rini” shpallur nga MKRS. 

Komisioni për vlerësim të projekteve ka shpallur fituese Shoqatën e të Shurdheve të Kosovës dhe projektin e tyre për organizimin e kampit për të rinj në të cilin do të bëhet prezantimi i kulturës së të shurdhërve dhe gjuhës së shenjave (me pjesëmarrje gjithëpërfshirëse). Shuma e ndarë nga MKRS ishte 12 000 euro dhe nga ky Projekt kanë përfituar 40 të rinj . 
Statusi i përparimit: Zbatuar 
6.7.2. Mbështetja e aktiviteteve sportive në mes të rinjve me dhe pa aftësi të kufizuara;
Përshkrimi i arritjes Në kuadër të Muaji të Rinisë me datën 26 Gusht 2022 në Sheshin Nëna Tereza aktiviteti i Boçës është organizuar nga Komiteti Paralimpik. Pjesëmarrës kanë qene nga Komuna të ndryshme të Kosovës dhe garuesit 15 prej tyre kanë zhvilluar garën në prani të një numri të madh të shikuesve. 
Statusi i përparimit: Zbatuar
6.7.3. Mbështetja e “Kuizit të diturisë” për të rinjtë me aftësi të kufizuara; 
Përshkrimi i arritjes Procesi i vlerësimit të projekteve është përfunduar nga komisioni vlerësues dhe Handikos është shpallur fitues për të realizuar “Kuizin e diturisë” për të rinjtë me aftësi të kufizuara. Shuma e ndarë nga MKRS ishte 5,000 euro.  

HandiKOS ka raportuar se aktiviteti është realizuar me sukses në 4 regjione kurse finalja ishte në Prishtinë. Garues në “Kuizin e diturisë” ishin 40 persona me aftësi të kufizuara kurse aktiviteti është përcjellë nga më shumë se 100 shikues. 

Statusi i përparimit: Zbatuar 
6.7.4. Mbështetja e Projekteve për industri kreative – artizanale;
Përshkrimi i arritjes Procesi i vlerësimit të projekteve është përfunduar nga komisioni vlerësues dhe Down Syndrome Kosova është përzgjedhur të realizon Projektin për industri kreative – artizanale. Shuma e ndarë nga MKRS ishte 10 960 euro dhe nga ky projekt kanë përfituar rreth 40 të rinj. 
Statusi i përparimit: Zbatuar 
6.7.5. Mbështetja e programeve të trajnimit  për të rinjtë me aftësi të kufizuar;
Përshkrimi i arritjes Procesi i vlerësimit të projekteve është përfunduar nga komisioni vlerësues dhe OJQ Natyra është përzgjedhur të realizon Projektin “Mbështetja e programeve të trajnimit për të rinjtë me aftësi të kufizuar”. Shuma e ndarë nga MKRS ishte 6 500 euro dhe nga ky Projekt kanë përfituar rreth 30 të rinj.  
Statusi i përparimit: Zbatuar 
6.7.6. Mbështetja e të rinjve me aftësi të kufizuara për vetëpunësim
Përshkrimi i arritjes: Procesi i vlerësimit të projekteve është përfunduar nga komisioni vlerësues dhe OJQ CEDF do të realizon Projektin për zhvillimin e aftësive të buta (soft skills). Shuma e ndarë nga MKRS ishte 7 000 euro dhe kanë përfituar rreth 30 të rinj. 
Statusi i përparimit: Zbatuar 
Aktiviteti 6.8. Plan i veprimit. 

· Themelimi i grupit punues për hartimin e Planit të Veprimit për Kulturë, Rini dhe Sport për personat me Aftësi të Kufizuara. Gjatë vitit 2022 krijohet grupi punues në përbërje të përfaqësuesve të MKRS dhe Organizatave të Personave me Aftësi të Kufizuara për të hartuar draftin e Planit pesë vjeçar të veprimit për KRS 2023-2027.   

Përshkrimi i arritjes Lidhur me këtë aktivitet MKRS ka raportuar se me datën 10.05.2022 është themeluar grupi punues për hartimin e Planit të Veprimit pesë vjeçar 2023-2027 për Kulturë, Rini dhe Sport për personat me Aftësi të Kufi​zuara. Procesi ka vazhduar përmes takimeve konsultative me përfaqësueset e organizatave me aftësi të kufizuara.

Me datë 24 nëntor 2022 janë ftuar në punëtorin e dytë edhe palët tjera të interesit në mënyrë që të punojmë për hartimin e Planit të Veprimit pesë vjeçar për 2023-2027 për Kulturë, Rini dhe Sport për personat me Aftësi të Kufizuara. Fatkeqësisht të ftuarit nuk i janë përgjigjur ftesës. 

Statusi i përparimit: Në proces të zbatimit
Komponenti 7 – DREJTËSIA DHE SIGURIA 
(Ministria e Drejtësisë)

Aktiviteti 7.1.  Hartimi i udhëzuesit informues për të drejtat e personave e aftësi te kufizuar në sistemin e drejtësisë. 

Përshkrimi i arritjes MD ka raportuar se për hartimin e udhëzuesit informues janë mbajtur disa takime për ti diskutuar hapat para se të fillohet me hartimin e këtij udhëzuesi i cili pritej të finalizohet në pjesën e dytë të vitit, si dhe të behet publikimi i tij. MD ka paraqitur kërkesën te OPAK për sigurimin e një eksperti për të hartuar udhëzuesin informues dhe deri në datën e raportimit nuk kemi pranuar informata nëse është angazhuar eksperti dhe nëse është hartuar ky udhëzues.
Statusi i përparimit: Nuk është zbatuar 
Aktiviteti 7.2.  Trajnimi i stafit në Shërbimet Sprovuese dhe Korrektuese
Përshkrimi i arritjes Sipas informatave të pranuara nga MD, njësia për të Drejtat e Njeriut në bashkëpunim me shërbimin Korrektues dhe shërbimin Sprovues kanë planifikuar që gjatë gjashtë mujorit të dytë të vitit 2022 të organizon trajnime për të drejtat e njeriut ku do të përshihen edhe trajnime për Personat me Aftësi të Kufizuara.
Në ndërkohë, zyrtarja nga Ministria e Drejtësisë vazhdimisht ka komunikuar me përfaqësuesit e OPAK duke kërkuar që të hartohet materiali i trajnimit. 

Në periudhën e fundit raportuese kanë informuar se MD/SHKK, me mbështetjen e OSBE-së, kanë organizuar një trajnim 5-ditor për menaxhimin e vijës së parë për 28 mbikëqyrës, një modul i të cilit ka qenë për të drejtat e njeriut.
Statusi i përparimit: Zbatuar
Aktiviteti 7.3. Mbrojtja ligjore e Personave me Aftësi të Kufizuara – Gjykatat, Prokurorët, (Kontaktohet Akademia e Drejtësisë për përfshirjen e një Moduli për të drejtat e personave me aftësi të kufizuara në programin e tyre të trajnimit). 

Përshkrimi i arritjes Sipas rekomandimit të MD ky aktivitet do të realizohet nga Akademia e Drejtësisë dhe për veprimet e ndërmarra ne realizimin e këtij aktiviteti do të raporton akademia, prandaj rekomandohet që OPAK në bashkëpunim me MD të organizojnë takim pune me përfaqësuesit e Akademisë së Drejtësisë për të koordinuar veprimet lidhur me zbatimin e këtij aktiviteti. 
Deri në datën e këtij raportimi, OPAK dhe MD nuk kanë organizuar takim me Akademinë e Drejtësisë prandaj ky aktivitet konsiderohet se nuk ë zbatuar.  

Statusi i përparimit: Nuk është zbatuar.
Aktiviteti 7.4. 
Ministria e Drejtësisë në bashkëpunim me Organizatat e Personave me Aftësi të Kufizuara organizojnë një punëtori lidhur me veprimet të cilat duhet të ndërmerren në rastet kur nuk zbatohet ligji nga Institucionet publike/shtetërore. 

Përshkrimi i arritjes Në raportimin e MD thuhet se në këtë aktivitet janë paraparë të ndërmerren disa veprime që kanë të bëjnë me Shërbimet te Noteri. Njësia i ka adresuar komentet tek Departamenti për Procesione të Lira ne Ministrin e Drejtësisë, për përmirëson shërbimeve që dalin nga ky aktivitet për PAK të cilat janë mirëpritur dhe po shqyrtohen. 

Më tutje, MD raporton se është nënshkruar Udhëzimi Administrativ MD-NR.05/2022 për Tarifat Noteriale për Kompensimet për Punën dhe Kompensimet e Shpenzimeve të Noterit, nga ky udhëzim do të përfitojnë edhe PAK.  

Në periudhën finale raportuese MD raporton se në  bashkëpunim me OPAK është organizuar punëtori me 16.11.2022, me qëllim të informimit të Personave me Aftësi të Kufizuara për të drejtat e tyre sa i përket shërbimeve Noteriale. Në këtë punëtori e cila nxiti një interesim të madh kanë marr pjesë 19 persona, prej tyre 15 përfaqësues të OPAK. 
Statusi i përparimit: Zbatuar
Aktiviteti 7.4.1. Njohja e të drejtës së PAK për të shfrytëzuar të drejtat ligjore në baza të barabarta me të tjerët. 

Përshkrimi i arritjes Në periudhën finale raportuese MD raporton Udhëzimi Administrativ MD-NR.05/2022 për Tarifat Noteriale për Kompensimet për Punën dhe Kompensimet e Shpenzimeve të Noterit, nga ky udhëzim do të përfitojnë edhe PAK.  

Me Udhëzimin Administrativ Nr.02/2012 për Tarifat e Përkohshme Noteriale në nenin 16 rregullohet çështja e pagesës së përbashkët “Nëse akti noterial  përfshinë më shumë se një palë apo në rastet kur noteri ka ofruar një shërbim noterial për disa palë, të gjitha palët bashkërisht janë përgjegjëse  për pagesën e tarifave dhe shpenzimeve që i kanë borxh noterit,  përveç nëse palët nuk janë pajtuar ndryshe”.

Statusi i përparimit: Zbatuar
Aktiviteti 7.4.2. Informimi i personave të shurdhër për të drejtat e tyre ligjore.

Përshkrimi i arritjes Në periudhën finale raportuese  MD raporton të ketë mbajtur punëtorinë me datën 16.11.2022 ku prezent kanë qenë avokatë dhe noter me qëllim të informimit të personave me aftësi të kufizuara për të drejtat e tyre ligjore që ju takojnë dhe si rrjedhojë konsiderohet edhe si aktivitet i përmbushur.
Statusi i përparimit: Zbatuar
Aktiviteti 7.4.3. Shërbimet te Noteri lidhur me autorizimin e personit të shurdhër (PAK)

Përshkrimi i arritjes MD ka raportuar se kjo kërkesë është adresuar tek Departamenti për Profesione të Lira në ndërsa me tej MD sqaron se Ligji nr. 06/L-010 për Noterinë, në nenin 37 përcakton se me rastin e përpilimit të aktit noterial është e detyrueshme pjesëmarrja e dy (2) dëshmitarëve nëse ndonjëra nga palët janë të shurdhër apo të verbër. Po ashtu Ligji për Noterinë çështjen e palëve të shurdhër dhe të verbër e ka rregulluar në mënyrë taksative në dispozitat e nenit 38.

Statusi i përparimit: Zbatuar
Aktiviteti 7.4.4. Rregullimi i përdorimit të gjuhës së shenjave te Noteri

Përshkrimi i arritjes: MD ka raportuar se sipas Ligjit për Noterinë Nr.06/L-010, Noterët emërohen nga Ministri i Drejtësisë, por janë të pa varur dhe të paanshëm në ushtrimin e shërbimit të noterisë. Në përputhshmëri me legjislacionin, noteri regjistron veprimtarin e tij si biznes individual.

Me Udhëzimin Administrativ Nr.02/2012 për Tarifat e Përkohshme Noteriale në nenin 16 rregullohet çështja e pagesës së përbashkët “Nëse akti noterial përfshinë më shumë se një palë apo në rastet kur noteri ka ofruar një shërbim noterial për disa palë, të gjitha palët bashkërisht janë përgjegjëse  për pagesën e tarifave dhe shpenzimeve që i kanë borxh noterit,  përveç nëse palët nuk janë pajtuar ndryshe”

MD po ashtu ka sqaruar se Ligji për Noterinë në nenin 38 paragrafi 4 parasheh të drejtën e palës së shurdhër e cila nuk din shkrim dhe lexim përpos me prezencën e dy dëshmitarëve të ftohet dhe një person i cili njeh gjuhën e shenjave. Ky person duhet ta ketë cilësinë e dëshmitarit dhe nuk është e domosdoshme që të di shkrim e lexim. Ky person mund të jetë në lidhje farefisnore me palën e shurdhër apo nëse nuk ka interes personal në punën juridike që është lëndë e aktit noterial. Po ashtu, paragrafi 6 i nenit 38 ofron siguri juridike për palën e shurdhër duke lenë të drejtën e noterit që të bindet se personi që ftohet dhe njeh gjuhën e shenjave është i besueshëm, meqë rast në aktin noterial duhet të shënohet se noteri është i bindur për këtë gjë.
Statusi i përparimit: Zbatuar
Aktiviteti 7.5.Ndërmarrja e masave për ti ofruar qasje PAK në mbështetjen e nevojshme për të ushtruar të drejtat e tyre ligjore. 
Përshkrimi i arritjes Ministria njofton se me hartimin e Udhëzimit Administrativ MD-NR.05/2022 për pagesat e Noterisë do të përfitojnë personat me aftësi të kufizuar.
MD po ashtu raporton se Ministria ka ofruar shërbimin e transportit për dy zyrtarët e sajë të cilët janë me aftësi të kufizuara si masë për mbështetjen e PAK.
Statusi i përparimit: Zbatuar
(Policia e Kosovës) 
Aktiviteti 7.6. Krijimi i grupit punues në mes të Shoqatës Kosovare të Shurdhërve dhe Policisë së Kosovës (IT ekspertët) për te gjetur modalitetet e kontaktimit te Policisë dhe numrave të tjerë emergjent nga personat e shurdhër. (Të krijohet qasje për personat e shurdhër ne numrat emergjent si qendra e thirrjeve 112, policia 192, zjarrfikësit 193, ndihma e shpejte 194 dhe shërbimet publike 0800 12233).
Përshkrimi i arritjes: Policia e Kosovës ka raportuar se janë realizuar takime të shumta pune me përfaqësues të OPAK si dhe ekspert të ndryshëm të fushës me qëllim të zbatimit të këtij aktiviteti, të cilët edhe formuan grupin punues për zbatimin e këtij aktiviteti. Fillimisht, takimet e grupit punues ishin të fokusuara në gjetjen e modaliteteve të përshtatshme kurse më pas janë angazhuar edhe ekspertët e kompanive IT për të prezantuar si funksionon aplikacioni dhe cilat janë pajisjet për realizimin e tij. Në takimet që pasuan, nga kompania “Virtual Assistants SH.A” është kërkuar që të punojnë në koston e një aplikacioni të tillë, gjë e cila edhe ishte bërë dhe prezantuar te grupit punues. Më tutje, pasi që janë përpunuar të gjitha të dhënat e kërkuara nga kompania në fjalë, kryesuesi i grupit punues me e-mail ka dërguar tek Zëvendës Drejtori i Përgjithshëm  për Administratë i PK-së projekt propozimin për këtë aplikacion. 

Në fund të periudhës së raportimit nga Drejtori i Financave në PK në koordinim me DTIK  është  pranuar njoftimi se drejtoria e financave ka  dërguar kërkesën buxhetore shtesë në bazë të qarkores 2023/01 të Ministrisë së Financave, vlera e kërkuar për këtë projekt vetëm nga ana e PK-së  është 1.5 milion euro, në  kërkesë është theksuar se do të ketë bashkëfinancim edhe nga  donatorë të mundshëm.
Statusi i përparimit: Në proces të zbatimit
Aktiviteti 7.7. Të organizohet një takim pune (punëtori) në mes të përfaqësuesve të Policisë dhe Shoqatës Kosovare të Shurdhërve për hartimin dhe publikimin e informuesit për të shurdhëritë – lidhur me informimin për dënimet në komunikacion! 
Përshkrimi i arritjes: Në Prill të vitit 2022 është mbajtur takimi i parë punues në mes të Shoqatës Kosovare të Shurdhërve dhe zyrtarëve përgjegjës të Drejtorisë për Preventivë në Komunikacionin Rrugor të Policisë së Kosovës në të cilin janë diskutuar metodat adekuate për realizimin e aktivitetit 7.7. 
Duke bashkëpunuar rregullisht është përgatit Projekt-Broshura lidhur për informimin e drejtuesve të shurdhër të automjeteve lidhur me kundërvajtjet e kryera në komunikacion. Në projekt broshurën janë të parapara edhe shenjat me të cilat personat e shurdhër mund të kërkojnë ndihmë nga Policia për nevoja të ndryshme. 
Me datën 15 Dhjetor 2022 Shoqata Kosovare e të Shurdhërve në bashkëpunim me Policinë e Kosovës në kuadër të vitit të aftësisë së kufizuar dhe “Kalendarit të aktiviteteve” kanë bërë publikimin e broshurës informuese për komunitetin e të Shurdhërve në Republikën e Kosovës në Gjuhën e Shenjave.  

Statusi i përparimit: Zbatuar
Aktiviteti 7.8. Takim pune me divizionin e trajnimeve brenda Policisë për të ri-freskuar/ përditësuar të drejtat e Personave me Aftësi të Kufizuara në programin e trajnimeve të policëve.
Përshkrimi i arritjes Në fillim të vitit 2022, divizioni i trajnimeve të Policisë së Kosovës kishte përfshi në planin vjetor të punës aktivitet të cilat parashihen nga projekti ”Kalendari i Aktiviteteve 2022” i hartuar nga Projekti “Kosova gjithëpërfshirëse” në bashkëpunim me ZQM dhe ishte planifikuar që realizimi i tyre të bëhet gjatë periudhave vijim të vitit. Në kuadër të veprimeve të sajë, Policia e Kosovës formon grupin punues i cili kishte takime të vazhdueshme me përfaqësuesit e OPAK nga të cilët ishte kërkuar që të hartohet materiali referues për trajnime. Megjithëse kishte vonesa të konsiderueshme në aspektin kohorë, materiali referues për trajnime është dërguar nga Shoqata e të Shurdhërve, Shoqata e Autizimit, Shoqata e Handikos  dhe Shoqata e Sindrom Down, por me qëllim që trajnimet të jenë sa më efektive kërkoheshin mundësitë e bashkëpunimit me palët në mënyrë që ky material të hartohej sipas përvojave më të mira nga vendet demokratike dhe të organizohej trajnimi në bashkëpunim me Projektin “Kosova gjithëpërfshirëse”. Deri në finalizimin e materialit, Shoqata e të Verbërve të Kosovës nuk kishte dërguar i cili do të përfshinte nevojat e anëtareve të tyre.  
Në tremujorin e fundit tw vitit 2022 raportohet se është hartuar dhe është aprovuar plan programi për Personat me Aftësi të Kufizuara me të cilin janë trajnuar 433 kadet policor të gjeneratës së 57 të Policisë.

Më tutje në raport thuhet se pasi që janë krijuar kushtet për të vazhduar trajnimin, në tremujorin e dytë të vitit 2023 është planifikuar që fillimisht të trajnohen instruktorët e regjioneve të cilët pastaj do te mbajnë trajnime nëpër stacionet përkatëse me qëllim që ta realizojmë këtë objektiv në përpikëri.
Statusi i përparimit: Zbatuar
Aktiviteti 7.9 
Konferencat e Policisë për media të nivelit kombëtarë të sigurojnë informimin në gjuhën e shenjave! 

Përshkrimi i arritjes Me iniciativën e Policisë së Kosovës edhe ky aktivitet është planifikuar të realizohet sipas planit të paraparë, gjithmonë në bashkëpunim të ngushtë me ShKSh me të cilët janë mbajtur takime pune në të cilat është diskutuar në detale për nevojat e informimit të komunitetit të shurdhër në gjuhën e shenjave dhe mënyrat se si do të realizohet ky aktivitet.  Policia e Kosovës dhe ShKSh u pajtuan për të nënshkruar një marrëveshje mirëkuptimi me anë të së cilës ShKSh zotohet për të siguruar interpretët e gjuhës së shenjave. 

Më tutje, në takimet e radhës është biseduar për punën e ZIMP si dhe janë diskutuar modalitetet e bashkëpunimit duke u pajtuar se nga muaji Shtatori 2022 të njoftohet ShKSh për konferencat e PK-së në nivel qendror, të cilët më tutje do të dërgojnë interpret të shenjave nga lista e tyre dhe nuk do të ketë implikime buxhetore për PK-në. Po ashtu janë analizuar mundësitë me partnerët tanë të cilët përkrahin PK-në në aspektin e prodhimit të videove për fushata vetëdijësuese të PK-së se si mund të realizohet edhe përdorimi i gjuhës së shenjave, përmes interpretëve nga ShKSh.

Nga zyrtarja për avokim në kuadër të ShKSh, znj. Rukije Gashi është caktuar personi kontaktues si dhe  emaili përmes të cilit ShKSh do të  njoftohet për organizimin e konferencave të nivelit qendror të PK-së dhe rrjedhimisht personi kontaktues është  vendosur në listën e njoftimeve-distribuimit të PK-se.

Nga data 9 shtatori 2022 ky aktivitet fillon së zbatuari duke njoftuar ShKSh (sherbimi.shksh@gmail.com) dhe të njëjtit do të vlerësojnë se në cilat raste mund të mbulojnë konferencat e PK, pasi që ShKSh do të njoftohen me te gjitha informatat përmes listës si distribuimit, si me ftesat për konferenca, publikimin e komunikatave dhe raportit 24 orësh.
Statusi i përparimit: Zbatuar 
Aktiviteti 7.10. 
Procedurat Standarde të Veprimit (PSV apo SOP) për rastet kur kryes të veprës janë personat me aftësi të kufizuara.  (Krijohet grupi punues nga përfaqësuesit e Policisë dhe Organizatat e Personave me Aftësi të Kufizuara për të hartuar PSV). 
Përshkrimi i arritjes: Për të realizuar këtë aktivitet, PK ka caktuar personin përgjegjës  nga Departamenti i Operativës dhe menjëherë ka filluar me organizimin e takimeve me përfaqësues të OPAK, megjithëse në takimin e parë kishte vështirësi pasi që disa nga përfaqësuesit e OPAK munguan në takim, takimi i dytë është realizuar në objektin e ShKSh në të cilin u diskutua për Procedurat Standarde të Veprimit (PSV) për rastet kur personat me aftësi të kufizuara janë në cilësinë e të dyshuarit apo të viktimës. Në këtë takim  kanë qenë katër pjesëmarrës nga OPAK ShKSh, Handikos, Shoqata Autizmi dhe Down Sindrom Kosova derisa kanë munguar nga Shoqata e te Verbërve të Kosovës. Me pjesëmarrësit e katër shoqatave janë elaborat temat lidhur me shqetësimet dhe vështirësitë e personave me aftësi të kufizuara që mund të ballafaqohen prej momentit të njoftimit të policisë për vepra të ndryshme penale si dhe mënyra e trajtimit të tyre gjatë arrestimit. Nga PK është kërkuar nga OPAK që të dërgohen të dhëna (Udhëzime ose Broshura) me qellim të hartimit të PSV për personat me aftësi të kufizuara si dhe njoftimin për  trajtim profesional  nga Policia.
Pasi që Departamenti i Operatives kishte krijuar një grup punues është arritur që gjatë tre-mujorit të tretë të hartohet drafti i parë i PSV në fjalë. Në këtë dokument janë përshkruar veprimet policore për rastet kur kryes (por jo vetëm) të veprës janë personat me aftësi të kufizuara dhe lidhur me këtë disa materiale referuese janë dërguar nga OPAK.

Drafti para-final i PSV është dërguar për komente shtesë te OPAK për ti dhënë rekomandimet e tyre para se PSV të finalizohet dhe dërgohet për aprovim.
PSV –ja për Personat me Aftësi të Kufizuara është hartuar dhe finalizuar në fund të vitit 2022 si dhe është aprovuar me datën 13.12.2022.
Statusi i përparimit: Zbatuar
Aktiviteti 7.11. Ngritja e kapaciteteve të Policisë së Kosovës përmes Trajnimit të zyrtarëve të policisë për mbrojtjen dhe ndihmën e viktimave me aftësi të kufizuara dhe mbi specifikat e Personave me aftësi të kufizuara. 
Përshkrimi i arritjes: Lidhur me zbatimin e këtij aktiviteti, Policia e Kosovës ka informuar ZQM/ZKM dhe Projektin “Kosova Gjithëpërfshirëse” për sfidat të cilat përfshijnë mungesën e materialit referues për mbrojtjen dhe ndihmën viktimave me aftësi të kufizuar  dhe mbi specifikat e personave me aftësi të kufizuara si dhe për mungesën e Trajnerëve në këtë fushë specifike. Nga Policia e Kosovës u kërkua nga ZQM/ZKM, Projekti “Kosova Gjithëpërfshirëse” dhe OPAK të angazhohen për të siguruar materialet dhe trajnerët të cilët nevojiten për trajnimin e zyrtarëve policorë në fushën e aftësisë së kufizuar. 

Më tej Policia e Kosovës raporton se në takimet e përbashkëta janë identifikuar modulet  gjatë realizimit të plan programit duke marr parasysh trajnimin gjithëpërfshirës për të gjitha kategoritë e personave me Aftësi të Kufizuara dhe në këtë periudhë është grumbulluar materiali nga Organizatat e Personave me Aftësi të Kufizuara.

Me gjithë gatishmërinë e Projektit “Kosova gjithëpërfshirëse” që të asistoj në organizimin e trajnimit duke mbuluar shpenzimet financiare, realizimi i aktivitetit ka hasur në sfida për arsye të mungesës së ekspertit dhe materialeve referuese prandaj edhe zbatimi i këtij aktiviteti është shtyrë deri në sigurimin e tyre dhe konsiderohet se është në proces të zbatimit.. . 
Statusi i përparimit: Në proces të zbatimit
Përmbledhje dhe Konkluzione
Strategjia për të Drejtat e Personave me Aftësi të Kufizuar  2013-2023, u miratua në Gusht të vitit 2013, me Plan të detajuar të Veprimit për periudhën 2013-2015 për të vazhduar më pas me planet pasuese te veprimit 2015-2018, 2018-2020, 2020-2021. Ky është një dokument që e konfirmon përkushtimin dhe zotimin e Qeverisë kundrejt përmirësimit të mjedisit, jetës, cilësisë së shërbimeve, për zhvillimin dhe përmirësimin e te drejtave te personave me aftësi te kufizuara. 

Të gjitha objektivat specifike, përfshirë edhe aktivitete e zotuara me rastin e “Kalendarit te Aktiviteteve për Vitin 2022 si Vit i Peronave me Aftësi të Kufizuara” pasqyrojnë prioritetet për një shoqëri gjithëpërfshirëse pa barriera, të qëndrueshme, si dhe për të promovuar te drejtat elementare per një jete me cilësore per personat me aftësi të kufizuara. 

Në kuadër të gjitha nismave me rëndësi vlen të theksohet se është funksional mekanizmi kryesor për monitorimin e zbatimit të Strategjisë: Këshilli për të Drejtat e Personave me Aftësi të Kufizuar. Përveç, rolit monitorues, Këshilli do të veprojë si organ këshillëdhënës dhe orientues per përcaktimin e prioriteteve dhe politikave ne fushën e Atësisë se Kufizuar. Këshilli për Personat me Aftësi të Kufizuara përbëhet nga Kryesuesi, bashkë-kryesuesi, Zëvendës kryesuesi dhe njëmbëdhjetë anëtar të tjerë, gjithsejtë (14) katërmbëdhjetë anëtar Me mbështetjen dhe koordinimin e punës të Zyrës për Qeverisje të Mirë/Zyrës së Kryeministrit në vitin 2021, pas themelimit të tij më 22 Qershor, Këshilli  mbajti 1 seancë të rregullt me datë 15 Qershor  2022.

Strategjia dhe Plani i Veprimit 2021-2023, po ashtu Kalendari i Aktiviteteve për vitin 2022 janë zbatuar mirë, megjithëse janë identifikuar sfida gjatë zbatimit. ZQM/ZKM-ja është duke i vënë shumicën e kapaciteteve dhe përpjekjeve në zbatimin e aktiviteteve. Përparimi është arritur ne pjesën me te madhe te aktiviteteve te Kalendarit te aktiviteteve. Zyra për Qeverisje të Mirë/Zyra e Kryeministrit në bashkëpunim me institucionet e tjera relevante i ka finalizuar raportet vjetore për vitin per vitin 2022 te Kalendarit te aktiviteteve në këto fusha si shëndetësi, arsim, kulturë, mbrojtje ligjore, qasje, mirëqenie sociale. Prej arritjeve me te mëdha e kërkuar ndër vite nga OJQ per te Drejtat e Personave me Aftësi të Kufizuar është për tu veçuar 
- Sigurimi i buxhetit në shumë prej 1.1 milion euro për krijimin e sintezës vokale për persona te verbër, 
- Punësimi i 86 asistenteve ne shkolla për fëmije me aftësi te kufizuara vetëm gjatë vitit 2022,
- Ndarja e pjesës së buxhetit per listën e barnave esenciale prej 4.2 milion euro, 
- Aprovimi i udhëzimit administrativ për përcaktimin e Listës dhe llojet e pajisjeve ndihmëse falas për personat paraplegjik dhe tetraplegjik.
Qeveria e Republikës së Kosovës ne vazhdimësi harton politika dhe monitoron çdo proces ne vitet pasuese ne rast mos realizimi te ndonjë aktiviteti te  mundshëm sa i përket Planeve te Veprimit që rrjedhin nga Strategjitë si dhe Kalendari i aktiviteteve per viti 2022. Çdo mos  realizim aktiviteti i parapare per çdo vit te caktuar bartet ne Planet e Veprimit pasuese me qëllim te përmbushjes së plotë te të Drejtave te Personave me Aftësi të Kufizuar.

